
MODIMO ONE

TSELAYE E FILWEGO

 Mosowomobotse, bagwera. Re thabile go bamomosongwo,
ka tabarenekeleng, gape, Leineng la Morena Jesu, go direla

batho ba Gagwe, ka Lentšu le le ngwadilwego le ka thapelo ya
balwetši. Ke no ba thari gannyane, nnamong, go—go bonagala.

2 Gomme ke thabile kudu go ba mo le go bona letšatši le
lebotse le, lena batho bohle ntle go direla Morena. Ke nna…
A ga la thaba le na le maatla a go lekanela go ba ka kerekeng,
mosong wo? Le a bona, go na le batho ba bantši ba ba sa kgonego
go tla. Ba ya mogaleng godimo kua gae, go kgabola go kitima
ga letšatši, le go no theetša batho. Ba botšeng, le re, “Gabotse,
Lamorena mosong re rapelela balwetši tlase ka tabarenekeleng.”
Batho ba ba tlago ka gare, gobaneng, ga se ba šutha lebaka la
mengwaga. E no nagana, gona, o kgona go ba mo lehono. A selo
sa go šegofala se lego go kgona go ba ka ntle!

3 Le a tseba, go bile le polelo ya kgale ke e badilego gatee, e
rile, “Ke belaetše ka go se be le dieta go fihlela ke bone monna
yo a se nagomaoto.”Kafao, yeo ke yona.Ge o lebelela tikologong,
ka mehla go na le yo mongwe yo a lego yo mobemobe go go feta.
Kafao yeo ke…

4 Eupša go nagana, mosong wo, ka godimo ga dilo tšohle gore
re na leMophološi wa go rata, yo a re ratago le go re hlokomela, le
go tseba gore mošomo wo mogolo wo wo motona wo re yago go o
kgabola, le dinako le dingangego tše re lego tšona, e no ba karolo
ya nekethifi ya leeto le. Gomme gore letšatši le lengwe re ya go
amogela mmele wo o ka se tsogego wa babja, goba wa tsoge wa
tšofala. E ka se tsoge ya ba…Gomme re ka se tsoge ra arogana
seng sa rena. Ka mehla re tla ba mmogo.

5 Ke rata kopanelo. Yo mongwe le yo mongwe, ke a dumela,
gagolo Bakriste, kopanelo ya lerato. Gomme go nagana ka
kopanelo ya rena ya go makatša! Gomme, ka gona, letšatši le
lengwe re ya go ba mmogo, go se tsoge ra swanela go tloga, go
no se tsoge ra swanela go tloga. Go se tsoge ra tshwenyega ge
eba bana ba ya go gobatšwa goba selo, go tla…Go ka se be le
selo se sebjalo. E tla no ba…Go se tsoge ra tshwenyega moo dijo
tša rena di tšwago gona; ka mehla di lokišitšwe le go ba komana
bakeng sa rena. Gomme a seo ga se makatše? Ka go lebaka le
legolo lela le tlago. Gomme ke ka lebaka leo re nago le dikereke,
gomme—gomme Moya wo Mokgethwa o fa lehono, o—o goketša
batho pelong ya Modimo, go ba lokišetša nako yeo. Ke bao ba

dirago sephetho sa bona bjale, bakeng sa lehlakore leo, ke bona
ba tla ipshinago ka ditšhegofatšo tšeo kaGosafelego.
6 Gomme ke a tshepa gore ge go na le e ka ba mang fa, lehono,
yo a sego a ke a dira mohuta woo wa sephetho go direla Morena
Jesu, gore le e tla ba letšatši la ge o tla e dira. Gomme, go
tloga lehono go ya pele, o tla tšoenana le lešaba le legolo le la
badumedi, le go matšha go ya pele go leba phenyong. Letšatši le
lengwe go tla be go fedile.
7 Ngwanešu Fleeman, ke a dumela go ne pa—pa—pa panka
thwi fa, ge o ka rata go tšea yeo bjale, mohlomongwe o ka kgona
go e dula. Sese setulo se tee mo. Re…Tabarenekele ya rena ke
ye nnyane mo, ga re na le sekgoba sa go lekanela batho. Eupša,
efela, gohle go tloga Labohlano mašego pele, ka mehla re leka go
tliša ka gare, le go ba tliša mo re ka kgonago go ba rapelela mo
ka tabarenekeleng ka—ka Lamorenamosong.
8 Gomme lefase, ka kgonthe re na le lefase la go babja, bontši
bja batho, bolwetši, bothata, tlalelo. Eupša, bjalo ka ge re bolela,
go na le nako e tee moo e ka se bego gona gape. A go ka se
makatše ge re sa tsoge ra rapelela balwetši gape, ra se tsoge ra
rapelela modiradibe? Gohle go fedile, gohle go timeletše kgole,
ka go mabolebadi a magolo a lebaka, gommemorago re tla phela
le Yena.
9 Bjale, re a tseba gore ke pitlagano ye nnyane ya nthathana
ka mo. Gomme re—re duma re ka le dira go iketla kudu, eupša re
ka se kgone. Ka fao re no rapela gore wa rena wa go loka, Tate
wa magodimong o tla go dira o thantshelwe kudu ka pelong ya
gago, ka Bogona bja Gagwe, gore le ka se hlokomele seemo sa go
pitlagana o swanetšego go dula ka gare ge ditirelo di eya pele. A
nke le iketle ka go Yena!
10 Gomme bjale, lehono, re ya go ithuta go tšwa go Lentšu
dinakwana di se kae, gomme morago ra rapelela balwetši le
bahloki. Gagolo, bodiredi bja ka…Ga ke bontši kudu bja mo—
mo morutiši, go tšwa go Lentšu la Modimo, gomme go molaleng
ga ke tsebe kudu ka Puku ya Gagwe. Eupša, bjalo ka ge ke fela
ke bolela, ke tsebaMongwadi gabotse ka kgonthe. Gomme seo ke
kgwekgwe ya selo. Ke—ke nyaka goMo tseba.
11 Go tseba Yena ke Bophelo. Gomme ke—ke na le Bophelo ka
go tseba Yena; Bosafelego, Bophelo bjo bosafelego bjo bo ka
se kgonego go senyega. Ke go ya go ile. Modimo o fa mpho ya
Gagwe ya Bophelo bjo Bosafelego, gomme Bo lokile go ya go ile.
Bjona ga bo tsoge bja senyega, gomme bo ka se tsoge bja tšofala
le go timelela. Mmele wa gago o tla tšofala letšatši le lengwe,
ge o phela. Eupša soulo ya gago, moya wa gago, o ka se tsoge
wa tšofala.
12 Ke kopane le motho wa kgale gatee, yo a bego a fetile
mengwaga ye lekgolo ka bokgale, gomme o rile ba be ba le

Mokriste ge e sa le ba be ba le bogolo bja mengwaga ye šupago.
Gommeke rile, “Ngwanešu, bjang, go bjang kawena lehono?”
13 “Oo,” o rile, “Ngwanešu Branham, O ba yo mobosebose
ge mengwaga e feta.” A ka ba lekgolo le nne, goba tlhano,
mengwaga bogolo.
14 Gomme ka gopola, “‘O sa le yo mobosebose ge mengwaga
e feta,’ tikologong ya masomesenyane šupa, mengwaga ye
masomesenyane seswai, ya go direla Morena, gomme O sa ba yo
mobosebose.” Ke a eleletša, gemabaka a tokologela pele, O tla no
be a sa le kaonana nako yohle; ge re lebelela morago le go bona
se Modimo a re tlišitšego go se kgabola, le go re tliša ka ntle ga
sona, le go re tliša ka gare.
15 Bophelo bja Bokriste ke le—le leeto. Le ke leeto mo, gomme
re no feta go kgabola naga ye. Gomme ga re—ga re ye go dula fa,
le a e tseba. Makga a mantši re aga ntlo, re re, “Gabotse, lapa le
nna re tla kgwaparetša tlase fa.” Eupša, bjang, lebaka la botelele
gakaakang? Le a bona? Ga le tsebe. Gomme ka mehla re rata
go hwetša lefelo moo re ka no go re, “Le ke la rena, go ya go
ile.” Eupša ga le mo, lefaseng. Ga re na le lefelo le le bjalo mo
lefaseng.
16 Eupša go na le se sengwe ka go wena seo se biletšago ntle
go lefelo leo. Gomme pele go ka ba e ka ba eng ka go wena e
biletšago ntle lefelo leo, lefelo leo le swanetše go ba gona, goba
go ka se be le selo ka fa se biletšago ntle bakeng sa yona. Botebo
bo ka se bitše go Botebo ntle le ge go na le Botebo go arabela go
bjona. Kafao go swanetše go ba se sengwe ka gare, se biletšago
go lefelo, pele…Go swanetše go ba Lefelo pele, a ke re, go dira
pitšo ye ya go teba ntle go Lona, gomme ka gona ge go na le se
sengwe ka mo se se kganyogago.
17 Bjale ke bona ba bangwe ba bagwera ba ka bao ke godilego
mmogo, le nna, re ne mmogo fa. Gomme ke a nagana, mengwaga
e semekae ya go feta, bašemane ba bannyane ba bapalammabolo
ntle fa mo mokgotheng, le sepining, re otlela dipere, gomme
lehono re tla ka go banna ba mengwaga ya magareng. Gomme
ka gona ke hlokometše botatabo, ba babedi goba ba bararo, ba
dutše mo mosong wo, ke gore, oo, ge ba be ba le baswa, banna
ba hlogo tše ntsho, gomme lehono ba dutše mo ba roromela le go
tšofala. Gomme re swanetše go kopana le boitemogelo bjola bja
botšofadi le go roromela. Eupša feela ka o tee ka o tee, re theogela
tlase, feela baeti le basetsebje, re sepela go kgabola. Bjale, selo
sa go šegofala ka fa, seo…
18 Ke be ke bolela le mohumagadi yo moswa feela nakwana e se
kae ya go feta, yoo a bego a tlaišega go tšwa seemong sa letšhogo,
le seemo sa letšhogo. Ke…O boletše ka fao a lekilego go se
fenya. Bjale, ga ke bontši bja Saense ya Bokriste goba Bobotee.
Ga—ga ke dumele go na le e ka ba eng go swana le monagano
godimo ga taba. Ke a dumela Modimo ke mofodiši. Bjale, ke…



4 LENTŠU LEO LE BOLETŠWEGO

Mohumagadi o belegwe ka seemong sela sa letšhogo. Mmagwe le
tatagwe ba hwile ge a be a le ngwana, lesea, gomme a godišwa, a
no tšewatšewa gohle mogohle, gomme ga se nke a ba le lerato la
maleba le tlhokomelo yeo lesea le nago yona.
19 O a tseba, mme, ke nyaka go go botša se sengwe. Ke a tseba
ke na le mošemane yo monnyane morago kua, gomme ka nnete
o tepeleditšwe, eupša bokaone ke be le yena ka tsela yeo. Ke
a dumela go tla dira monna yo mokaone go tšwa go yena, ge
Modimo a mo dumelela go phela, go phala go mo dira a goelele le
go lla, le go nyamiša boyena bja gagwe bjo bonnyane.
20 Theetšang, mengwaga e semekae ya go feta, dingakabaloi tše
dingwe tša go itekanela tša sebjalebjale di boletše, gore, “Tlogela
lesea lela le lle. O se le kuke. Ka go dilo tšohle—tšohle tše bjalo
ka tšeo, o se dumelele koko go le kgwatha.” Gomme le a tseba
ba phaphašitše eng? Le bona se e lego sona? Go seleka ga baswa,
sehlopha sa ditseketseke.
21 Modimo o dirile lesea go ratwa. Ke ka baka leo A dirilego
mme go rata lesea. Ke ka baka leo re—re—re swanetšego go ba ka
tsela ye. Modimo o e dirile ka tsela yeo. Gomme nako efe kapa efe
ge o nyamiša lenaneo la Modimo, o swanetše go elelwa o phošo
gomme o tla ba phošo, ge feela o nyamiša lenaneo la Modimo.
Latela lenaneo la Modimo. E dire ka tsela ye Modimo a rilego e
dire. Bjale, tsela e nnoši yeo seo se ka bago…
22 Go no swana le, o tswetšwe o le modiradibe. Gomme tsela e
nnoši o ka tsogego wa ba e ka ba eng gape eupša modiradibe,
e swanetše go ba tswalo ye nngwe. O swanetše go tswalwa
Mokriste. Ge o tswetšwe o le modiradibe, gona o swanetše go
tswalwa go ba Mokriste. Gomme e swanetše go ba se sengwe seo
se diregago ka gare ga gago.
23 Gomme seo ke selo sa go swana se swanetšego go direga ka
go phodišo Kgethwa. E swanetše go ba se sengwe se diregago, e
sego feela maitirišo goba maikutlo. E swanetše go ba se sengwe
seo gabotse se diregago, gomme o a tseba se a direga. Le a bona?
Ga e no ba, “Oo, gabotse, ke tla no e nagana ka tsela ye, le go
ithuta yona ka tsela yeo.” Seo ga se e dire. E swanetše go ba se
sengwe gabotse se diregago.
24 Bjale, lehono, gomme re letetše merwalo ya ambulense e se
mekae ya batho go kgoromeletšwa ka gare, mo dinakwaneng di
se kae, bao ba tlago ka sefofane. Gomme re nyaka go tsena ka go
thuto mosong wo, bakeng sa bao ba lego mo, ba ba babjago kudu
le go hloka, godimo ga thuto ya phodišo Kgethwa, gore tumelo
ya gago e kgone go agwa godimo go phodišo Kgethwa, go tseba
se ka kgonthe e lego, le go tseba se e ka se dirago, ka fao o dirago
ditokišetšo go—go itokišetša phodišo ya gago ka bowena.
25 Ke ba bakae ba badilego Bophelo bja Bokriste, kgwedi ye? A
le hweditše go e bala, kgatišobaka ya Bophelo bja Bokriste? Ke
a dumela…Aowa, ke kgopela tshwarelo ya lena. Ke e hweditše

kgwedi ye, eupša e rometšwe go nna. Ka ngaka ya go tuma ka
Illinois, o botšišitšwe potšišo, “Go reng ka phodišo Kgethwa?”
Ke duma nkabe ke tlile le yona, mosong wo. Gomme o rile, “A go
na le se sebjalo?” Ba mmotšišitše, “A go ne selo se sebjalo bjalo
ka phodišo Kgethwa?”
26 O rile, “Nnete.” Gomme ge ngaka yeo e se ya e hlaloša tlwa
ka tsela ye ke e hlalošitšego! Ka seatla sa ka se segilwe, gore ga
se age thišu; sehlare.
27 Re—re nagana sehlare se a makatša. Gomme re ka se re, “O
se se šomiše.” Gobane, ke se sengwe…Feela boka, nka se re, “O
se šomiše sesepa go hlatswa diatla tša gago.” Ke khemikhale.
Eupša, morago ga tšohle, sehlare ga se fodiše. Sehlare se no
boloka go hlweka, molaModimo a dira phodišo.
28 O ka se kgone go beakanya letsogo la gago, gomme Ngaka a
ka se kgone go tla ka gare gomme a beakanya letsogo la gago,
a re, “Bjale le fodile.” O no beakanya letsogo la gago, gomme a
tloga gomme a dumelela Modimo go go fodiša lona. Yeo ke tsela
e nnoši e ka dirwago.
29 Gabotse, bjale, yeo ke tsela ya go swana go lego ka go nwa
sehlare. Eupša, sehlare se lokile, go lokile go dira letsogo la gago
le beakanywe ge o le roba, eupša Modimo o swanetše go dira
phodišo. Gabotse, bjale, ye ke…
30 Phodišo ye, o swanetše go ba le tumelo. E bitšwa phodišo
ya tumelo. Gomme ngaka ye e rile, “Gabotse, go na le selo se
sebjalo kamehlolo.” O rile, “Gomme ke e bone, makga amantši.”
O be a le ngaka ya go tsebega. O rile, “Makga a mantši…” O
rile, “Bjale, ge o etla go ditumelothoko tša go hloka Madi, ba ba
bolelago gore monna yo mongwe o a e dira, goba—goba selo se
sengwe go swana le Maunitarian, le go ya pele,” o rile, “gabonolo
nka se bee diatla tša ka go seo. Eupša,” o rile, “ke a dumela,
le go tseba, gore Madi a Jesu Kriste a lekanetše gohle go fodiša
bolwetši e ka ba bofe.” Le a bona? Bjale, e tla ka Kriste. Phodišo
e tšwa go Kriste, a nnoši. Gomme yohle e a tla…Ge tshokologo
ya gago…
31 Bjale, ke bone batho ba ba itirišitšego, ba re, “Gabotse, bjale
ke ya go phetla letlakala le leswa. Ke ngwaga wo moswa. Ke ya
go leka go dira bokaonana gannyane ngwaga wo go feta ke dirile
ngwaga wa go feta.” Eupša, o hwetša, ga e šome. Gomme go bjalo
le batho ba ba tšeago phodišo ya bona go šwalalana ka mokgwa
woo; ga e šome. Ga e tšee nako ye telele.
32 Eupša ge monna goba mosadi a etla go Kriste, ka pelo
ye e neetšwego ka botlalo, le go dumela, go fihlela (bona) ka
phethagalo se sengwe se fetoga ka gare ga bona, motho yola o
ne Bophelo bjo Bosafelego.
33 Gomme ke tsela ya go swana go lego ka phodišo Kgethwa. Ge
motho a etla go Kriste, godimo ga motheo wa go dumela Madi a
tšholotšwego a Kriste a be a le bakeng sa phodišo ya gagwe, “Ka

megogoma ya Gagwe re a fodišwa,” gomme a e amogela, go fihla
ge selo se sengwe se direga ka pelong ya gagwe, seo se rego, “Go
bjalo. Ke ya go fola.” Ke a le botša, ga go tsela le gannyane go ba
thibela go fola. Ba ya go fola. Yeo ke nnete.
34 Ga wa swanela go botša motho go tlogela go dira sebe ka
morago ga ge a tswetšwe gape. Se no emaka go felela, ka bosona.
35 Gabotse, selo sa go swana se lego, ga o botše batho, “Bjale
tšwelangpele le swareletše,” morago ga ge ba fodišitšwe. Ba
no…Sengwe se direga ka gare ga bona. Gomme ga se sa ka ntle
go ya ka gare; ke sa ka gare go ya ka ntle. E direga ka fa, pele. O
e dumela ka go felela. Gomme ka gona, go tloga fao go ya ntle, e
ya go šoma.
36 Gomme, ka gona, ke e bone e direga ka go itiragalela kudu,
seo se hlotše mehlolo ya go ikgetha.
37 Bjale, pele re batamela Lentšu la Modimo, ka thuto, a re
inamišeng dihlogo tša rena feela nakwana bakeng sa thapelo.
Gomme yo mongwe le yo mongwe, ka tsela ya gago mong bjale,
a re kopaneng le Morena.
38 Wa rena yo botho, Tate wa Legodimong, re tla go Wena,
ka boikokobetšo kudukudu, Leineng la Morena Jesu, Morwa
moratwa wa Gago. Re tla Leineng la Gagwe ka baka la gore O
re boditše go dira bjalo, a re, “Eng kapa eng O e kgopelago Tate
Leineng la Ka, Ke tla e dira.” Gona, ge re bea Leina la Gagwe,
re a tseba gore re tlamegile go ba le polelo le Modimo, gomme
thapelo ye e tla rwalelwa thwi go Yena.
39 Gomme, Tate, re hloka ka tlhokofalo kudu, lehono, ya karabo
ya thapelo ye. Gomme re a tla, ka morago ga bošego bja thapelo
le go ela hloko, go ithuta Lentšu, go kgopela feela se O nyakago
re se bolela mosong wo, go ba ba hwago, batho ba go babja.
Go tsebeng gore ke boikarabelo bja go ikgetha kudu, gomme re
swanetše go araba, letšatši le lengwe, bakeng sa botshepegi bja
bolaki bja rena godimo ga bohwa bjaModimo.
40 Ka gona, re tla ka go kokobela, re dumela, dipelo tše di
inamišitšwego go Wena, re re, “Modimo, re gaogele fa lehono.
Re lebalele sebe se sengwe le se sengwe, Morena.” A nke pelo ye,
ya batho ba mo lehono, e hlwekišwe ka go tsenelela, gore Moya
wo Mokgethwa o tla sepela ka tsela ye botse, go tšea Lentšu
la Gagwe gomme wa Le goroša pelong ye nngwe le ye nngwe.
Gomme a nke mosedumele yo mongwe le yo mongwe, lehono, a
be ngwanawakgonthewaModimo, a tswetšwego gape. Gomme a
nke motho yo mongwe le yo mongwe a babjago a fodišwe lehono.
A nke Moya wo Mokgethwa o re fe tumelo yela ya go fihlelela
godimo ye e tla namelago bokagodimo ga moriti wo mongwe le
womongwe le leru le lengwe le le lengwe, go swara Modimo le go
Mo tliša ka bogoneng bja rena, goba go re tliša ka Bogoneng bja
Gagwe. Re phagamišetšeng godimo ka godimo ga meriti. A nke

e se be moriti wo o šetšego. A nke bohle re tliše disoulo tša rena
ka go kgomagana le Modimo bjale.
41 Etla go Lentšu la Gago, Morena. O tshepišitše gore O tla
šegofatša Lentšu la Gago e ka ba kae Le boletšwego. Gomme O
rile Le ka se boele go Wena le le feela, eupša Le tla phethagatša
seo Le reretšwego sona. Gomme, Tate, Wena Yo a romilego
Lentšu! Bjale, a nke Moya wo Mokgethwa o tšee Lentšu bjale
gomme o ye thwi ka go lokologa ka dipelong tša batho, gomme
o hlome tumelo ya go se šuthišege, Morena, ye e tla fodišago
balwetši le batlaišwa. Phološa balahlegi. Efa boitemogelo go bao
ba se nago le bjona. Re fihle bjale ka morago ga Kriste, Morena.
Gomme a nke, go bolela gohle ga rena, le go rera, le go paka, eng
kapa eng e ka diregago, a nke yohle e be ka Kriste, ka gore re e
kgopela Leineng la Gagwe. Amene.
42 Ge ke nagana ka botho bja Gagwe! Bjale, se ke sehlogo
sa go tlwaelega. Bošego bjohle, ke nno bonala boka…Ebile
le morago ga ge ke ile malaong, ga se ke kgone go tloša
sehlogo se monaganong wa ka. Ke ile ka no swanela go—go
se swara monaganong wa ka. Efela, ke se batametše makga
a mantši. Gomme ke nno tšwelapele ka monaganong wa ka.
Gomme lehono, ka thušo ya Modimo, ke nyaka go bolela
gannyane nthathana, ke sa tsebe eng, goba ga go lentšu le tee
le lokišitšwego, goba ga go selo. Ga re rere go tšwa go dinoutse e
ka ba dife. Feela se Morena a rego dira, le go thoma le go ema, le
go leka go, ge…ka taelo ya Gagwe.
43 Godimo ka go Puku ya Genesi, tema ya 22 gomme temana
ya 7, re bala se. Temana ya 7 le ya 8, feela bakeng sa ka tsela ya
sehlogo.

Gomme Isaka o boletše le Abraham tatagwe, gomme
o rile, tate wa Ka: gomme o rile, Ke nna yo, morwa wa
ka. Gomme o rile, Bona mollo le dikgong: eupša e kae
kwana bakeng sa se sehlabelo sa go tshungwa?
Gomme Abraham o rile, morwa wa Ka, Modimo o tla

ineela yenamong kwana ya se sehlabelo sa go tshungwa:
kafao ba sepetše mmogo bobedi bja bona.

44 Bjale, go baleng Lentšu, sehlogo sa go tlwaelega kudu, eupša
ke nyaka go tšea bakeng sa thuto, ge Modimo a rata, lebaka la
nakwana ye nnyane go ya pele:ModimoONeTsela YeEFilwego.
45 Bjale, ditselalephefo, kgoro ya tselalephefo, e na le
tselalephefo ye e filwego go wena go tla Jeffersonville, e ka
ba kae o tšwago, bakeng sa tirelo mosong wo. O bile…O na le
tselalephefo e filwe. O no latela tselalephefo. Hwetša mmepe,
latela tselalephefo. Go bonolo kudu. Eya kae kapa kae ka United
States, feela ka go hwetšammepewa tselalephefo.
46 Modimo o na le mmepe o swailwe bakeng sa phodišo ya rena,
bakeng sa phološo, le mmepe o marakilwe bakeng sa Letago.
Wohle o hlahla ka tsela yeo. Gomme ge re sa sepela ye botse ye,

tselalephefo ya kgale, ge re hloka le—le lefelo la phodišo…Le
tla hlokomela, mo mmepeng, go na le diteše tše nnyane gohle
go bapa le lehlakore la tsela, moo Morena a re filego lefelo la
phodišo. O na le badiredi gohle go theoga tsela, ba ba nago…
ba dumelago go phodišo Kgethwa, gomme ba rapelela balwetši
le bahloki.
47 Go swana le mosepedi yo a welego, a etšwa Jeriko, go tloga
Jerusalema go ya Jeriko, gomme ba mo tšeetše ngwakong wa
baeti, lefelo le lennyane le le filwego. Gomme ba tšhela oli tsoko
ka gare, le go fa tšhelete tsoko, gomme a fola. Gomme Morena o
rile, goba monna o rile, a ke re, “Ge go na le e ka ba eng go feta
se, ge ke etla go feta, ke tla—ke tla se lokiša, ge ke etla kgauswi
gape, leetong la ka la go latela.” Kafao, re a tseba gore Modimo
o na le tsela ye e filwego.
48 Ka go semelo sa Abraham, mosong wo, go bolela, goba go
mo tšea bjalo ka kgopolo ya motheo. Yena, go kgopolo ya ka,
ke yo mongwe wa ba maemo kudukudu go baanegwa bohle ba
Beibele, gomme yo mongwe wa baanegwa ba ka ba go ratega go
tliša batho go mohlala.
49 Bjale ka go Bahebere tema ya 11, goba tema ya 12, temana
ya 1, e rile:

…go boneng re…re dikaneditšwe gohle ke leru le
legolo bjalo leru la dihlatse, a re beeleng thoko sebe se
sengwe le se sengwe, le bo—bo…boima, le sebe…seo
se re nyamišago gabonolo,…

50 Bjale, re a lemoga gore sebe ke selo se tee feela, seo ke,
gosedumele. Sebe se ka boteeng. Dibe…O modiradibe gobane
o mosedumele. O Mokriste gobane o modumedi. Ga e re, bjale,
nako ye nngwe, goba…Makga a mantši ke boletše, gore, go
kgoga, go nwa, go kempola, le go dira bootswa, go aketša,
seo ga se sebe. Tšeo ke ditholwana tša gosedumele. Seo ke se
gosedumele go se tšweletšago. Ke ka baka leo o e dirago, ke ka
baka la gore o mosedumele. Eupša ge o eba modumedi, gona
dilo tšohle tše di a hlohlorega, gomme ke bophelo bjo boswa bja
tumelo, gomme bo tšweletša toko, khutšo, thabo, lerato, pelofalo,
bobotse, kgotlelelo, boleta. Tšeo ke ditholanakgopolo, gobane o
modumedi. Bjale,Modimo…A le kile la ema go nagana…
51 Bjale, feela gannyane ga nthathana, a re nong go lebelela
thwi go Lengwalo. Gomme ke a Le rata, gobane Ke tsela ya
Modimo. Ke toko ya Modimo.
52 Gomme dilo tšohle tše tšeo di diregilego morago ka go
Testamente ya Kgale e be e le mohlala wa se re ka bago ge
re tšea selo sa go swana, le tsela ye ba dirilego. Beibele e rile
ba phonyokgile ntlha ya tšhoša, ba dirile dilo tšohle tše tša go
fapana, bahu ba bona ba tsošitšwe. Gomme o rile, “Eupša yeo
e be e le mehleng ya Beibele.” Seo se direga thwi lehono. Ye ke
mehleng ya Beibele. Ge e sa le Moya wo Mokgethwa o tlile, ke

mehla ya Beibele kgafetšakgafetša. Ga re tsoge ra ya ka ntle ga
yona. Le ge, le a tseba re na le ditlhomaro go ditaba tše, gomme
batho ba ba sa dumelego ba tla dira metlae, go nyefola. Ba bile
le yona morago kua, le bona.
53 Eupša letšatši le lengwe, ge bophelo bo fedile, kanegelo e
tla botšwa godimo mošola ka Letagong, ge pina ya topollo e
opelwa. Oo, ke nyakile ke bona nako ge Jesu a etla lefaseng,
gomme balopollwa ba eme ka Bogoneng bja Gagwe, ka diatla tše
di phagamišitšwego, go opela kanegelo, “Balopollwa kamogau!”
Ge Barongwa ba tla ema ntikodiko go dikologa lefase, ka dihlogo
tše di inamilego, ba sa tsebe se re bolelago ka sona. Ga se ba tsoge
ba swanela go lopollwa. Ke wena le nna re hlokago go lopolla. E
bile wena le nna bao Kriste a ba hwetšego. Ke ka lebaka leo re
ka opelago “Mogau wa go lopolla!” Morongwa ga a tsebe selo ka
yona; ga se a tsoge awa. A nako ye e tla bago! Oo, nna!
54 Ge ke nagana, ka mašošo ohle a kgale a mmele wo a tla
šidullwa; meriri yohle ye mesehla e a nyamalala; magetla a go
kobega go otlologa; “Hei, lebelela se A ntiretšego.” Bolela ka
mogau wa go lopolla, o tla kwa segalontšu sa ka, ke a tseba o
tla dira. E sego feela ya ka, eupša yo mongwe le yo mongwe, o
tla kwa segalontšu sa bona ge ba opela kanegelo, “Mogau wa
go lopolla,” ka fao A re lopolotšego. Gomme bjale re no ba le
ditholanakgopolo tša yona. Re no ba le peeletšo, tiišetšo ya yona.
Letšatši le lengwe re tla ba le yona ka tefelo ya go tlala.
55 Jesu ga se a tsoge a tla lefaseng le go hwa feela ka lefeela.
Jesu ga se a tsoge a leka mahlatse, go tla lefaseng. Jesu o be
a ka se dire seo. Modimo ga a sepediše kgwebo ya gagwe ya
ofisi ka Legodimong ka mokgwa woo, go hlepha. Jesu o tlile
lefaseng go hwela morero, gomme e sego go no bona ge eba go
tla ba yo mongwe. Modimo, pele ga motheo wa lefase, o beile…
o bonetšepele selo ka moka. A le a e dumela? O e bonetšepele! Ka
tsebelopele O e tsebilepele.
56 Kagona, O tsebile gore go be go eya go ba Kereke e biletšwa
ntle, ntle le sepatso le lengalatsepa. Gomme go ile gwa swanela
go ba ditokišetšo di dirwa go phološa Kereke yela, kafao O
rometše Jesu. E sego feela “mohlomongwe yo mongwe a ka
phološwa,” eupša O tsebile ke mang a bego a eya go e dira. O
be a tla ba le batho ba biletšwa ntle, gomme ke lena. O be a tla
ba le batho ba ba bego ba tla dumela go phodišo ye Kgethwa,
ba tla amogela megogoma bakeng sa phodišo ya bona, gomme ke
lena bona. Modimo o e tsebile. O tsebile go tla ba basedumele. Go
bile nako yeo. O tsebile ba tla ba. O e tsebilepele, kafao kagona
O kgonne go bolelelapele e be e tla ba ka tsela yeo.
57 Gomme O tsebetšepele gore go be go tla ba yo mongwe yo
a tla e dumelago, kafao O rometše Jesu go bao ba bego ba tla e
dumela. Gomme šeba lehono, ba kgobokane fa, lefelo le letee, go
amogela seModimo a se tsebilegopele se be se tla direga.Modimo

o dirile tokišetšo ya bao ba bego ba tla dumela, gomme le karolo
ya tokišetšo yeo. Modimo o tsebilepele, pele lefase le be le ka
tsoge la bopša, gore matšatši a a be a tla ba fa, ke ka baka leo
A kgonnego go e bolelelapele. O e tsebilepele, gomme O dirile
tokišetšo bakeng sa bao ba bego ba tla e amogelago.
58 Gomme ke lena batho, mosong wo, ba ba tlilego mo
go rapelelwa, bao tokišetšo e diretšwego bona. Modimo o e
tsebilepele. Oo, nna! Seo se tsošamaikutlo a disoulo tša rena.
59 Ge le hlokomela Moya wo Mokgethwa, ge A tšea Lentšu
gomme a Le bea go kgabaganya phuthego, šetšang maikutlo
a batheeletši. Le tseba se ke se dirago nako yeo? Ke a tseba
gore Bogona bja Modimo bo ka moagong. Ge le bona tsela,
khuetšo, E sepediša batho, ge le bona feela Lentšu; Modimo a
dira ditokišetšo le go fa.
60 Sona selo seo o tlago go tabarenekele ye bakeng sa sona,
mosong wo, Modimo o se tsebilepele le go se bea ka lenaneo, gore
o kgone go amogela sona selo seo o tlago go se amogela mosong
wo. Amene. Le a e bona? Le a bona, se sengwe le se sengwe se
šetše se beilwe ka lenaneo. Selo se nnoši re swanetšego go se dira
ke go e amogela bjale. Modimo o šetše a e rometše. E fa. Bjale,
selo se nnoši re swanetšego go se dira ke go tsoga le go e amogela.
61 Bjale le swanetše go bontšhwa ka fao le e amogelago, ka fao
le kago go obeletša le go e swara. Gomme ka gona ge o e hwetša,
gona o a tseba e fao. Ga se gona se yago go e phumola; ga e
phumolege. E ka se tsoge ya fetoga.
62 Hlokomelang, Modimo a re fa mohlala fa, Abraham le
mošemane wa gagwe yo monnyane Isaka. Ke be ke nagana ka
morago mošola ge Abraham a be a no ba monna wa mehleng. O
be a se bontši e ka ba bofe go feta monna e ka ba ofe yo mongwe.
Mohlomongwe O…
63 Tatagwe e be e le morapelamodingwana, o tlile tlase go
naga ya Kaladea, le toropokgolo ya Uri, go tšwa ka Babilonia,
moo ba bego ba rapela medu ya mehlare. Gomme ba be ba
na le mosadi tsoko godimo kua, gomme o be a swanetše go ba
modimogadi tsoko le se sengwe le se sengwe, a agilwe ke—ke
Nimirode. Gomme fao ke mo borapedi bja modimo wa go betlwa
la mathomo bo ilego bja hlongwa, ka Babilone. Gomme batho
ba ile ba šwalalanywa. Gomme Babilone e ba tlišitše bohle ka go
sehlopha se tee, boka hlogo e tee ye kgolo, goba mokgatlo o tee
wo mogolo.
64 Eupša Abraham o tšwa ntle ga sehlopha seo se gogetšego
kgole; tatagwe. O be a nyetše kgaetšedi wa gagwe wa seripa,
gomme a tla tlase, eupša…gomme o dutše ka meeding, ka
moeding wa Siniara. Gomme fale Modimo o boletše le yena,
ka bogolo bja masometshela-…goba bogolo bja mengwaga ye
masomešupa tlhano, gomme o mo tshepišitše taba ya phodišo
Kgethwa. Gomme mosadimogatša wa gagwe, Sarah, o be a

le bogolo bja mengwaga ye masometshela tlhano. Gomme o
tshepišitše gore ka tumelo ya gagwe, ka go Yena, gore O be a tla
diragatša phodišo Kgethwa bakeng sa Sarah. Amene.
65 A seswantšho se sebotse! Se itlhaotše bjang! Bjang, gore seo,
ge le ka hlokomela, ka mehla e be e le tumelo ya Abraham! Ebile
le Sarah o e belaetše, gomme ebile o segile, le go ngangišana
le Modimo Yenamong, gore se sengwe, gore o Mo segile. Eupša
Modimo, ka boikemo bja Gagwe, o be a sa kgone go katakata
godimo ga tshepišo ya Gagwe.
66 Oo, ge le ka kgona go bona seo, magagešo a go babja, moo
ke ge se sengwe se eya go direga. E swanetše go no ba. E theilwe
godimo ga tumelo ya gago ka goModimo.
67 Bjale, Modimo o boditše Abraham O be a eya go dira, le go
neela tsela ye nngwe, gore se se direge. Mang kapa mang mo
yo a fetilego, goba kae kapa kae ka go mengwaga ya bona ya
boswa o tla tseba, gore seo e be e swanetše go ba sa go ikgetha…
se sengwe se be se swanetše go direga. Eupša pele Modimo a e
dira, goba a e tshepiša, O ile a dira tokišetšo ya yona pele A dira
tshepišo. Gomme e swanetše go ba.
68 Go batho ba ba dutšego fa mosong wo, ka kankere, bothata
bja pelo, ba foufetše; e swanetše go ba mosepelo wo mongwe wa
Kagodimogatlhago wo o tla e dirago.
69 E be e swanetše go ba mosepelo wa sa kagodimogatlhago,
Lamorena mosong, Lamorena la go feta mosong, go tšea
mohumagadi yola go tšwa go leako a robetšegomo. Dikokoila tša
go robega, le ditšhika tša go thatafala, go fihla ebile a sa kgone
go hwetša kobo go mo dikologa; ka metsotso ye lesometlhano, o
be a kgona go e raraetša go mo dikologa. Ditokišetšo di dirilwe.
Le a e bona? Oo, a selo sa letago!
70 Ditokišetšo di dirilwe. Modimo o tsebetšepele gore O tla
romela Abraham, gomme O nno mo lesa a ya thwi pele go theoga
go fihla a eba le mengwaga ye masomešupa tlhano bogolo, go
laetša gore e tla ba mohlolo, go dumelela Sarah go sepelela
pele thwi. Gomme A ka be a boletše le bona ge ba be ba le
lesomeseswai goba masomepedi a mengwaga bogolo, eupša O
nno e lesa go fihla lefelongmoo e tla bagomohlolo.
71 Modimo o rata go bontšha Maatla a Gagwe. E sego gore
O swanetše; eupša O rata go e dira. Ke, go a Mo thabiša, ka
go bokgonatšohle bja Gagwe, go dira balatedi ba Gagwe ba
tsebe gore Yena ke Mang. Ke thabile kudu ka yona, gobane O
mpontšhitše maatla a Gagwe. Ka mehla, ge Modimo a bontšha
maatla a Gagwe, go sa kgathale se batho ba naganago ka sona,
batho ba tla gomarelana le yona nako ye nngwe le ye nngwe.
E lokiša dipelo tša bona. E ba dira gore ba be komana. E ba
dira gore ba be go itokišetša le go ba komana go tšea go swara
mo go swa.

72 Batho ba ba sa dumelego go phodišo Kgethwa, le go dira
mehlolo, ka fao ga go makatše dikereke tša rena di a hwa. Ga go
makatše ba ponne godimo go ditumelo tša go hloka Madi. Ga go
makatše Ebangedi ya leago e ata kudu lehono, ke ka gobane ka
diseminaring tša rena, le se sengwe le se sengwe, re tšea tiragalo
yohle go tloga go Modimo.

73 Gomme Modimo ka Boyena ke tiromatlabi. Yena ke Sephedi
Mohlodi. Yena ke Jehofa. Yena keKgonthe ye kgolo. KeYena Selo
se segolo sa se sengwe le se sengwe seo se dirilwego lefaseng,
se dirilwe ke Yena. Gomme O pealatša Maatla a Gagwe ka go
hlabiša letšatši mosong wo mongwe le wo mongwe, ka go romela
pele pula ya Gagwe, ka go bea melalatladi ya Gagwe. O tla tlase
go balatedi ba Gagwe, le go fodiša malwetši a bona le go phološa
dibe tša bona. Amene.

74 Lona lentšu, “Modimo,” Yenamong, lentšuModimo le ra gore
“serapelwa.” Gomme re a Mo rapela gobane O…Ka bogošing
bja Gagwe, gore O beile dilo tše pele ga rena, gomme re di bona di
bonagala pele ga mahlo a rena. Go letago bjang go Mo hlankela!
Ka fao A tsebetšegopele dilo tše le go di bea ka lenaneo!

75 Mohlomongwe, lehono, o re, “Ngwanešu Branham, ke nna
Mokriste. Na selo se se tlile bjang go nna? Gobaneng ke tsene ka
go mohuta wo wa seemo?”

76 Gabotse, mohlomongwe Modimo o e dirile feela boka A
dirile go Abraham le Sarah. Ka baka la eng, Sarah o be
a nyetšwe, go molaleng, go Abraham ge a be a sa no ba
mosetsana wa mahlalagading. Abraham, go molaleng lesogana
ka go bomasomepedi a gagwe. Fao go bile phapano yamengwaga
ye lesome ka go mengwaga ya bona. Mohlomongwe yena
lesometshela le yena masomepedi tshela. Gobaneng A ka be a
boletše le bona, a rile, “Bjale, le ya go ba le ngwana bjale ka
bosweng bja lena. Le ka kgona go rata lesea la lena bjale ge le sa
le ba baswa, gomme la kgona go ipshina ka lona kudu. Gomme
le ya go le godiša, gomme le ya go ba sekai sa Mophološi yoo a
tlago,” le go ya pele. A ka be a e dirile nako yela. Eupša Modimo
o rata go dira mehlolo. Oo! Ntshwareleng. Eupša go tseba gore
se A se dirilego!

77 Go lebelela godimo ga sefahlego sa batho, ke bona mosadi a
dutšego fa yo a bego a ehwa ka kankere gomme o be—o be a se
selo eupša moriti wa mosadi, gomme o be a no ba mo ntlheng ya
go ya mošola. Šo o dutše, mosong wo, o phelegile, o tiile, marama
a mapupurese.

78 Fa go dutše mohumagadi yo moswa mo setulong sa pele. Ke
be ke no bolela le yena, lebakana la go feta, le lengwe la magato
a mabemabe a segatamoroko. Gomme šo yena, ga go ponagalo ya
bogafa ka yena; ka bobose le boikokobetšo.

79 Ke lebelela ntle mošola le go bona mosadi morago kua yo
a bego a foufetše, gomme šo yena mosong wo, ebile ga a rwale
digalase godimo ga mahlo a gagwe.
80 Oo, ke Modimo a dira tsela, gomme O e dirile Khalibari. Ka
fale, dikholofelo tša rena ga tša agwa go selo bonnyane go feta
Madi a Jesu le toko. Oo, O e dira bjang! Ke ka godimo ga go
hwetša, eupša O a e dira. Gomme O e direla Letago la Gagwe.
Gomme O dirile ditokišetšo bakeng sa yona.
81 Ge o be o eya go tšeela ngwana wa gago phathing ya mohuta
wo mongwe, a o be o ka se le lokiše le go lokiša seaparo sa
lona, le go ya pele, goba sutu ya lona ye nnyane, eng kapa eng
ngwana a ka bago sona, mošemane goba mosetsana? O tla dira
ditokišetšo tša seo.
82 Ge o be o eya go sehlopha sa maithabišo, a o be o ka se…
bakeng sa matena, a o be o ka se dire matena a gago a lokišwe?
Ka gore, o lokišetša dilo tše. O lokišetša ditšhegofatšo tše kgolo
tše tšeo di tlago, tšeo o ka kgonago go di fa batho. A ga o rate
go tloša batho bodutu? A ga o rate go ya ntle le go tšeala batho
legaeng la gago le go ba tloša bodutu? O hlwekiša se sengwe le
se sengwe, o lokiša se sengwe le se sengwe. O—o bea letšoba le
lennyane godimo fa, “Ye e no ba tsela ba tla e ratago.” Gomme o
lokiša selo se sennyane fa, “Bjale, ke a bona, ba…Ba rata se,”
gomme kafao o tla e lokiša, go no dira ditokišetšo. “Gomme ke
a tseba gore ba rata mohuta wo wa nama,” kafao o lokiša nama
yela ya go ba le bose le botse ka kgonthe. Gobane, gomme ge o sa
kgone go ikwela gore o a e dira, o hwetša yomongwe gape a tle go
e dira, yo a ka kgonago go e dira bokaonana. O dira ditokišetšo,
ditokišetšo bakeng sa se sengwe, gobane o nyaka baeng ba gago
go tlošwa bodutu kudu.
83 Modimo, a utilwe dinakong tša kgale, O nyakile bana ba
Gagwe go ba le tše kaonekaone, kafao O dirile ditokišetšo. O
e laeditšepele ka baprofeta. O e utollotše ka go Kriste. Gomme
tafola e tekilwe lehono. Gomme monna le mosadi yo mongwe le
yo mongwe yoo a laleditšwego, o ne kamogelo go tla Tafoleng ye,
“Ka gore O gobaditšwe ka baka la dikarogo tša rena, gomme ka
megogoma ya Gagwe re fodišitšwe.” Ka moka e bonetšwepele!
E filwe, gomme e lokišitšwe. Dijo di lokile. Pitšo e filwe. O e
bonetšepele. O dirile ditokišetšo. Ke tsela ye e filwego keModimo
bakeng sa gago, ge disoulo tša lena di swerwe ke tlala.
84 Mohumagadi o rile go nna, feela mosong wo, o rile, “Ke
sepeletše ka go ye nngwe ya dikopano, ke bone batho ba thabile
kudu.” O rile, “Ke be ke se ka thaba. Gomme nako yeo ke ba
lebeletše, gomme ke rile, ‘Ka kgonthe ba bile le se sengwe. Ke
duma ge nkabe ke na le seo.’” Nnete, Tafola e be e beakantšwe
bakeng sa ya go šokiša, soulo ya go swarwa ke tlala. Gomme
pele tirelo e fela, o be a eja go tšwa Tafoleng ya go swana. Oo!
Gobaneng? [Kgaetšedi o re, “Ngwanešu Branham, yoo e be e

le nna.”—Mor.] Yeo ke—yeo ke nnete. [“Gomme bjale—bjale ke
thabile lehono.”] Amene.
85 A tagilwe, setagwa sa mahlo a leboto, segatamoroko go fihla
magomong, dingaka tša bona di be di mo hlobogile; šo yena,
o thabile, o thakgetše. Gomme e bile e ka ba mengwaga ye
mebedi ya go feta, ke a thanka. [Kgaetšedi o re, “Mengwaga
ye meraro.”—Mor.] Mengwaga ye meraro ya go feta. Gomme,
lebelelang, e sa swareletše.
86 Ge o ka tsoge wa tla go Tafola yela, gatee, gomme wa bea
maoto a gago ka tlase ga yona, o ka se tsoge wa tloga gape. Ke
ye kgolo kudu! Lefase ga le na le selo go bapetša le yona. Go
makatša kudu go tseba lerato la Gagwe bakeng sa gago.Modimo,
go dira ditokišetšo!
87 Bjale O rile, “Ke tla dumelela Abraham…Gomme sebakeng
sa go mmitša bjale, ka masomepedi tshela, le Sarah ka
lesometshela, Ke tla leta go fihla ba tšofetše. Ke tla e tlogela
e fete menophose bakeng sa Sarah. Oo, ka mehla e direga e ka
ba masomenne, gomme morago…masomenne, masometlhano,
masometshela. E ka ba go fetamengwaga yemasomepedi tlhano,
morago ke tla mmitša. Gomme ka gona ke tla dumelela Abraham
go bamasomešupa tlhano, ka gona ke tla mmitša.”
88 Bjale, O rile, “Abraham, Ke ya go go direla se sengwe.” Seo se
lokile go lekanela, ge feelaModimo a rile O be a eya go se dira.
89 Abraham o rile, “Gabotse, Morena, ka kgonthe ke thakgetše
go e hwetša.” Gomme o ile pele a dira o ka re o šetše a bile le
yona. Amene. Yeo ke tsela ye e lego. Ge Modimo a dirile, A ka se
ke…A ka se e bolele ntle le ge A e lokišitše. Ge A e lokišitše, o
tla ba gabotse bjalo ka ge a e hweditše.
90 Ge ke go boditše ke tla go fa mohlare wa moouko, gomme o
rile, “Go lokile, Ngwanešu Branham,” mo ke tla tikologong ka
mohuta wo monnyane wa peu le go go fa yona. O na le mohlare
wa moouku. Nnete, ke wona. O ka sebopego sa peu. Eupša e no
e lesa e nnoši, e bjale ka mobung, e tla tšweletša mohlare wa
moouko. Nnete.

Ke ka tsela ye go lego ka Lentšu. Lentšu ke peu.
91 Lentšu le tlile goAbraham. Lentšu laModimo le tlile go yena,
gomme la re, “Abraham, Ke go kgethile.” Le a e hwetša? Oo, ke
no rata seo! E sego, “ONkgethile,” eupša, “Ke go kgethile.”
92 Gomme gobaneng le le fa, mosong wo, bao le babjago?
Modimo o le kgethile. Lehono ke letšatši la lena bakeng sa
phodišo. “Ke go kgethile. Ke dirile selalelo sa ka komana. Ke
go bileditše ka gare. Bjale, yo mongwe le yo mongwe wa lena ke
moeng, gomme le tlile ka gare. Gomme ke na le se sengwe le se
sengwe se lokišitšwe, le mabothakga ohle a dutše mo tafoleng,
gomme yo mongwe le yo mongwe wa lena a ka ba le yona bjale.”
A taletšo! Bjale, Modimo o re bjale, dinako tše dingwe…

93 Abraham, Abraham ntle le pelaelo o rile, “Ke a Go leboga,
Morena. Ke thabile kudu go hwetša ye, tshepišo ye yeo O
mphilego. Gobane, ke nna yo, ke tšofetše, gomme ka mehla ke
nyakile bana. Kafao, ke—ke tšofetše, gomme ke—ke tla rata go
ba le tshepišo yeo.”
94 Gabotse, Abraham o ile pele, mo o ka rego go dumela gore
lesea le be le eya go tswalwa ka ngwagawoowa go swana. Eupša,
le a tseba, letšatši ka letšatši, go be go se phetogo. Gomme ka
gona go ile, letšatši ka letšatši, morago dibeke ka beke, le ngwaga
ka ngwaga, gomme ga go phetogo. Eupša Beibele e rile…
95 Bjale, ge yoo e ka ba wena le nna, gabotse, mohlomongwe…
ga ke re wena le nna. Eupša batho ba bangwe, ba be ba tla re,
“Oo, nna! Modimo, Modimo o nnyamišitše. Yena ga se a boloka
tshepišo yaGagwe.” EupšaO bolokile tshepišo yaGagwe.
96 “GommeAbraham,” Beibele e rile, “o bile go tia goModimo.”
Nako yohle, e bile ye kgolokgolo. Bjale, o masomešupa tlhano.
Bjalemengwaga ye lesome e fetile, omasomeseswai tlhano.
97 Mengwaga ye lesome! E no nagana, ke ge ke thoma go rera
dikopano tše, gomme mengwaga ye lesome ya feta; gomme go le
bjalo ga go selo se diregilego, motho wa mathomo nkilego ka mo
rapelela, eupša o tla be a sa fa Modimo tumišo gobane e be e eya
go direga. Gobaneng? Modimo o e lokišeditše.
98 Modimo a ka se tsoge a go fa tshepišo ntle le ge pele go na
le peeletšo bakeng sa yona. Monna wa go loka a ka se go fe
tšheke, a se na tšhelete ka pankeng. Monna wa go botega a ka
se ke. Gabotse, Modimo a ka se go fe tšheke ya Gagwe bakeng
sa phološo ya gago, goba phodišo, ntle le ge go be go le peeletšo
bakeng sa yona. Modimo o e lokišeditše.
99 O boditše Abraham gore o be a eya go ba le ngwana. Seo se
e rarolotše.
100 O boditše Noage. O rile, “Noage, Ke nyaka o Nkagele areka.
Aga go go phološeng ga ntlo ya gago; areka.” Gomme Noage…
A ga se gwa loka, ka go Modimo? Pele masetlapelo a magolo a
a direga, Modimo ka mehla o fa tshebotšo le go dira tsela ya go
phonyokga. O a e lokiša. O rile, “Bjale, mo…Noage,” e lebelele,
“Ke nyaka o age areka.” Gobaneng, ba be ba se ba ke ba ba le
meetse lefaseng; feela didiba tše nnyane. Ga se ya ke ya na. Go
be go se pula godimo ka mafaufaung.
101 Gomme go bonala bošilo bjang dinako tše dingwe, go
monagano wa senama, ge Modimo a efa motho tshepišo, ka fao
lefase le sa kgonego go e kwešiša. Ga go pelaelo eupša se ge
o amogetše tšhegofatšo ya Modimo gomme wa tswalwa gape,
wena, batho ba naganne o be o gafa. Ba rile, “Motho yola o no ba
go hlahlatha gannyane nthathana.”
102 Le a bona, o sepela ka tumelo. Oo, nna! O dira tokišetšo ya
se sengwe se lefase le sa tsebego selo ka sona. Ba phela feela

bokgole bjo ba kgonago go bona. Eupša re phela ka dilo tše re sa
di bonego, gore re a dumela, gore Modimo o rile e be e le therešo.
Tumelo ga e lebelele go selo seo o ka kgonago go se bona. Tumelo
e lebelela go dilo tše o sa di bonego.
103 Re swanetše go ba ba ba thabilego bjang mosong wo, gona,
motho yo mongwe le yo mongwe ka fa a itokišetša phodišo ya
gago. Nnete. “Ke ya go e dira bjang? Ga ke tsebe. Eupša, Modimo
o ntokišeditše yona, ke tla go hwetša…go e hwetša. Yeo ke
phetho. Ke ya go no ba tlwa se A rilego ke se dire, gomme ke ya go
se amogela.” Le a bona? Ka gore ke tsela ye e filwego ke Modimo
ya go e dira. O dira tokišetšo.
104 Bjale, Noage o ile ntle kua gomme a thoma go aga areka.
Botho bja Modimo go yena; O rile, “Bjale, Noage, go lokela go
tla bothata tsoko. Gomme bohle ba ba sego ka arekeng ye ba ya
go nwelela, kafao e ba komana le go tsena ka arekeng ye, gomme
tliša lapa la gago ka kua. Botša yo mongwe le yo mongwe. Yo
mongwe le yo mongwe o amogetšwe go tla, eupša ke ne kgonthe
ba ka se e dire. Eupša o no—o no dira—dira tokišetšo bakeng sa
bona, go le bjalo. Gomme areka še, gomme dira areka ye. Gomme
yo mongwe le yo mongwe yo a nyakago go tla ka gare, a ka kgona
go tla ka gare le go phološwa.”KafaoNoage o tlogile, a aga.
105 Boka o le, lehono, o aga bopaki bja gago. O aga areka ya
semoya, bakeng sa go phološa soulo ya gago mong, bakeng sa
bopaki bja gago, le bakeng sa letago laModimo.
106 Bjale ba aga areka, gomme batho ba tla kgauswi le go sega le
go dira metlae ka yena. Gomme ba re, “Hei, a o kwele ka moisa
yola a rego go ya go ba meetse tsoko a theoga? A ya go tšwa kae?
Gobaneng, go ka se be le meetse godimo fale. Lebelelang, a le
kgona go bona meetse e ka ba afe? Go no ba bolou ka mo go
kgonago go ba. Gabotse, re phetše mo mengwaga ye yohle, ga se
gwa ke gwa tsoge gwa ba meetse. A ka kgona bjang go tla? Ga go
meetse godimo kua, gomme moisa yo o re, ‘Lefase ka moka le ya
go apešwa ke meetse.’ Gabotse, monna yola o swanetše go be a
no ba gampe gannyane nthathana godimo fa. Go na le se sengwe
sa phošo ka hlogong ya gagwe.”
107 Eupša gobaneng a e dirile? Gobaneng a dirile ditokišetšo? Go
kopana le tokišetšo ya Modimo? Modimo o be a eya go lokišetša
go senya manaba a lefase, gomme Noage o ile a swanela go aga
tsela go lokiša se sengwe go sesa go e kgabola.
108 Gomme ke ka tsela ye go lego lehono. Modimo o dirile tsela
ya go senya kankere yeo. Modimo o dirile tsela go ntšha bofofu
go tloga go wona mahlo. Modimo o dirile tsela. Gomme re leka
go dira eng ka Lentšu le, mosong wo? Ke, go go agela se sengwe
go sesa go kgabola godimo, phenyo ya gago. Lentšu la Modimo,
O RIALO MORENA, le a bona, namela go kgabola godimo ga
Lentšu la Gagwe. “Modimo o boletše bjalo!”

109 Ka morago ga lebakana, ge Modimo a be a e lokišitše go
direga, pula e be e le godimo kua. Gomme ge Modimo a lokiša
bakeng sa yona go direga, ka mehla e tla ba fao. Le a bona?
Modimo o dira tsela ya Gagwe, morago ga ge A dirile tokišetšo.
Go lokile.
110 O dirile selo sa go swana, O be a eya go itagafatša Yenamong
ka go bana ba Bahebere. O dirile tokišetšo. O e dirile neng? Bana
ba Bahebere ga se ba be le tshepišo e ka ba efe. Ga se ba kgona
go tla morago mo le go bala ka Beibeleng, le go re, “Morena, O
tshepišitše ka go Lentšu la Gago gore e ka ba mang wa bana ba
Gago a kilego a ya ka leubeng lamollo, O tla ba lokolla. Go lokile,
Morena, re tla thwi fale godimo ga seo.” Gabotse, seo se ka be se
se bothata kudu go dira; feela tumelo ya bona, gobane Modimo
o be a šetše a e tshepišitše. Eupša Modimo o be a se a ba tshepiša
selo se sebjalo.
111 Eupša, mantšu šea ba bilego le wona. Modimo o be a le
kgonthe kudu go bona; ba rile, “Modimo wa rena o a kgona.”
Go reng ka seo, moisa yo a sa dumelego go phodišo Kgethwa?
“Modimo o kgona go re lokolla, go tla leuba le la mollo, eupša re
ka se khunamele diswantšho tša gago.” Gomme ge ba sepeletše
ka leubeng la mollo, godimo ga ya go se apare, tumelo feela, gore
Modimo o be a kgona; ga se a tshepiša, eupša O be a kgona.
Modimo o rometše Kriste ka leubeng la mollo, gomme a futhela
mollo go tloga go bona, gomme a ba šireletša le go ba ntšhetša
ntle. Kgonthe. Eupša, ke re, Modimo o a kgona.
112 Bjale ga le tle, le re, “Modimo o a kgona.” Ga la swanela
go tla seo.
113 “Modimo, O tshepišitše! Amene! O e lokišitše mo Khalibari,
gomme ke tlile go e amogela. Ke tokišetšo ya Gago. O e file.
GommeO e tshepišitše, gomme ke bona ba bangwe ba e amogela,
kafao ke a tla, le nna,Morena, go hwetša karolo ya ka ya yona.” O
tla tloga o le motho wa go fapana. O tla tloga ka sekgwaparetši
se sebjalo ka gare ga soulo ya gago, gore ga se gona se ka go
nyamišago. O a tseba gore o fodišitšwe. O a tseba gore Modimo o
hlokometše taba ye bakeng sa gago, gobaneO tshepišitše.
114 O fa diteko le meleko le ditshepišo tše. Yena, makga amantši,
O dirile.
115 Gomme a nke bana ba Bahebere ba ikwele boima bjohle bja
mollo bo etla go bona.
116 O dumeletše Daniele go kwa go rora ga tau, gomme
mohlomongwe mohemo wa yona wa go fiša thwi kgahlanong le
yena. Ditau tšela, ka molomo wa tšona o bulegile, di swerwe ke
tlala, tlase ka moleteng wo. Gomme ditau di kitimetše thwi go
yena, le ka mororo wo mogolo le mothuthupo, go fihla di be
di loketše go hlothola Daniele. Gateetee, o be a apešitšwe ke
Morongwa. Amene! Seetša se ile sa dikologa go Daniele. Ntle le

go kamaka eupša E be e le Pilara ya Mollo ye e etilegopele bana
ba Israele.
117 Diphoofolo di boifa mollo. Le tseba seo. Di boifa seetša. O ka
kgona go phadimiša seetša ka sefahlegong sa phoofolo efe kapa
efe, gomme e tla tšhaba.
118 Gomme mohlomongwe Modimo o phadimile pele, gobane
Modimo o phela ka go phadimo. Mollo wa Modimo wo o jago.
Gomme mohlomongwe, gohle ka pela, a sa tsebe, o rile, go tla
direga eng. Eupša ba mo lahletše ka legolong la ditau. Gomme
ka gona Moya wo Mokgethwa o be o le fao, gomme ditau di ile
tša boelamorago le go robala fase. Seo se be se le bjang?
119 Ga go makatše, Mokgethwa Agnamus, ge a be a ehwa, ge
a etla sefapanong gomme ba be ba eya go mmolaya. Gomme
a kitimela go sela, a gokara sefapano gomme a se atla, gore
ba be ba eya go mo tlotša sekontiri le mafofa. Gomme o rile,
“Oo sefapano sa Kriste, ke no ba maswabi gore ke bile feela le
bophelo bjo botee bjoo nka Go fago. Feela tshwarelo gore ke bile
feela le bophelo bjo botee nka bo fago bakeng saGago.”

Ba rile, “A o tšhogile?”
120 O rile, “Boifa?” Gomme ba phuthela diatla tša gagwe
sefapanong, ba mo kolobiša ka sekontiri, gomme ba fošetša
mafofa godimo ga gagwe, gomme ba bea motomo wa sekontiri
ka tlase. Gomme ba otlela kgauswi, ka karikaneng, gomme ba
lahlela serula se se laumago ka kgabong, gomme ya ya godimo
go mo dikologa. Gomme ka morago ga ge batho ba dirile go
hlalala ga bona le go fetišetša matlapa a bona, yo motee go
yo mongwe, gore ba be ba fedišitše selomi se, moreri wa toko,
go diregile eng? Mollo o swele lore, gomme mokgethwa o be a
lekeletše sefapanong, a tumiša le go šegofatša Modimo. Modimo
o be a lokišitše tsela ya go phonyokga bakeng sa gagwe, thwi ka
bogareng bja mollo. O be a lokišitše tsela. Gobaneng? O tlile ka
bogale, ka sebete.
121 Yeo ke tsela ye re tlago go ditshepišo tša Modimo. Re
tla ka sebete go di amogela. Ga re tle, re belaela, re re re,
“Mohlomongwe ke tla dira. Mohlomongwe ke…Lamorena la go
latela, mohlomongwe se e tla ba sela.” Aowa. Re tla ka netefatšo
ka pelong ya rena, ra re, “Modimo, ka Kriste, o lokišitše tsela,
gomme ke tla go e amogela.” Ke selo se bonolo ge o lebelela le
go bona se tshepišo e dirilwego ka sona, ge o bona gore e be
e le Modimo a dirilego tshepišo. Ge Modimo a dirile tshepišo,
Modimo o kgona go boloka tshepišo ya Gagwe.
122 Ge mme yola wa go tšofala wa bomodimo, Lamorena la go
feta, a robetše fale, gomme ke rile, “Mme, a o a dumela gore
Modimo o tla boloka tshepišo ya Gagwe?”
123 O rile, “Ka pelo ya ka yohle.” Oo, nna! E be e le yona. Seo ke
se se e dirilego.

124 Seo ke se se e dirilego, mo e sego telele go fetile, ke be ke eme
ka Karlsruhe, Jeremane, ge mošemane wa ka le monna tsoko ba
be ba romela batho godimo go mothalo wa thapelo. Go tlile yo
monnyane, wa sefofu, mosetsanawaMojeremane. O be a foufetše
ka go felela. Gomme ke be ke sa tsebe gore molato e be e le eng
ka ngwana. Ba nno mo romela godimo. Selo se sennyane se be
se sepela go tloga sefaleng; yo mongwe o mo swere. Gomme o
be a na le dikhele tše nnyane, dintlha tša moriri di lekeletše, o
logilwe; feela mohuta, yo monnyane, mosetsana waMojeremane;
ga se a ke a bona, ka bophelong bjohle bja gagwe. Gomme ge ba
mo tlišitše godimo kua, o be a no se tsebe mo a yago. Gomme o
beile matsogo a gagwe go ntikologa. Gale, ke apere sutu ye ya
go swana, ke e aperego. A bea matsogo a gagwe a mannyane
go ntikologa. A boletše selo se sengwe ka Sejeremane; ke be
ke sa tsebe gore e be e le eng. Mohlatholli o rile…Ke rile, “O
boletše eng?”
125 O rile, “O rile, ‘A ke wena ngwanešu yo a yago go
nthapelela?’” Oo, nna! Selo se sennyane e ka ba boka se, e ka ba
boka Rebeka yo monnyane wa ka.
126 Gomme ke rile, “Ee, moratiwa. Ke tla tsela yohle go tšwa
United States, go go rapelela.” O beile la gagwe le lennyane…a
phutha matsogo a gagwe a mannyane go ntikologa, a bea hlogo
ya gagwe ye nnyane godimo ga legetla la ka. Feela netefatšo,
bonolo bja ngwana, Modimo wa Legodimo o be a eya go sepela,
ka tsela ye nngwe.
127 Dinakwana di se kae, o butše mahlo a gagwe a mannyane. O
rile, “A…Le di bitša eng tšona dilo?”

“Dietša.”
128 Mmagwe o ile a taboga gomme a goelela, gomme a kitima go
tšwa dieteng tša gagwe, a kitimela sefaleng. A re, “Rato!”

O rile, “Mme, oo, o yo mobotse kudu.”
129 Gobaneng? Khalibari e lokišitše, e dirile tokišetšo bakeng sa
pholo ya mahlo a gagwe. Nnete. O tlile go amogela se Modimo a
se filego.
130 Modimo o file yo mongwe le yo mongwe yo motee. Modimo
o fa netefatšo. Mohlomongwe bolwetši bja gago e bile bjo bo
dikadikago. Mohlomongwe o bile le bjona lebaka la mengwaga,
gomme o lekile le go leka. O lekile.
131 Abraham o lekile. Ge a be a le godimo, bogolo bja mengwaga
ye lekgolo, go nyakile, Modimo o bonagetše go yena letšatši le
lengwe. Gomme O rile, “Abraham, Ke nna Ramaatlakamoka
Modimo. Sepela pele ga ka gomme o phethege.” Bogolo bja
mengwaga ye lekgolo, thwi go lekgolo. “Sepela pele ga Ka
gomme o phethege. Ke nna Ramaatlakamoka Modimo.” Gomme
ge le ka ripaganya mantšu ao…

132 Nako ye nngwe, mohlomongwe, ke tla rata go ba le tsošeletšo
ka tabarenekeleng, goba fa ka Jeffersonville, ge re hwetša tente
ya rena le dilo di beilwe godimo felotsoko, moo re ka kgonago
go tšea mantšu ao le go a ripaganya, le bone se a se rago, feela
ditlhalošo tša mantšu ale.
133 Ramaatlakamoka, ka Sehebere, ke El Shaddai, ye e rago,
“letswele,” boka mosadi. “Abraham, Ke tla go wena ka leina la
WaMatswele, Moamuši, mo—moMofi wa Bophelo.”
134 Go swana le lesea le lennyane ge le babja, le a tseba, mme o
le swara sefegeng sa gagwe gomme a le amuša. Gomme lesea le
lennyane le tshwenyega le go lla, le go ota, eupša le no robala fale
le go anywa, gomme la tia. Le anywa bophelo bja lona go tšwa
kae? Go tšwa go mme.
135 Gomme Modimo o tšwelela go rena lehono, bjalo ka El
Shaddai, Yena wa Matswele; bobedi bja tšona, Testamente ye
Mpsha le ya Kgale, a nno tlala ka ditshepišo ka mo a kgonago
go ba. E sego letswele; eupša, “matswele,” a mabedi. Gobaneng?
O hwile bakeng sa morero wa gabedi. O gobaditšwe ka baka la
dikarogo tša rena; ka megogoma ya Gagwe, Modimo o file tsela
bakeng sa phodišo ya rena. Le a bona? E tee bakeng sa phološo
ya rena; e tee bakeng sa phodišo ya rena. “Ke nna Wa Matswele.
Ke na le dihlatse tše pedi. Ka molomo wa dihlatse tše pedi a nke
lentšu le lengwe le le lengwe le eme.”
136 Ka go Testamente ya Kgale, O be a le Jehofa-jireh, “sehlabelo
se se filwego sa Morena.” O be a le Jehofa-rapha, “Morena yo a
go fodišago.” Ka go Testamente ya Kgale, ka go maina a Gagwe
amagabedi, O be a le mofodiši, wa Jehofa-rapha.
137 Ka go Testamente yeMpsha, Yena ke JesuKristewa go swana
maabane, lehono, le go ya go ile. Tokišetšo. Re ka e tšea go tšwa go
bobedi Testamente ya Kgale goba ye Mpsha, ra di koba mmogo.
Ke ka lebaka leo, gagologolo, ke ya go Testamente ya Kgale,
go topa sehlogo, gobane ke e tliša godimo ka go Testamente ye
Mpsha, le go e gogela mmogo le go le bontšha, ke Modimo wa go
swana wa matswele.
138 Yena wa go swana yoo a phonyokgišitšego Daniele go tloga
lehung, ka go romela Morongwa, ke Modimo wa go swana yoo a
lego ka fa mosong wo. Ke Modimo wa go swana, yoo a filego
sefofu Baratamio pono ya gagwe, yoo a fodišitšego yola yo
monnyane, mosetsana wa Mojeremane. Ga A ke a šitwa. Ke
Modimo, Jehofa. A ka se kgone. O dira tokišetšo. Gomme O file
tsela go yomongwe le yomongwewa rena. O file go phonyokga.
139 Gomme O boditše Abraham, “Ke nna Yena wa Matswele.
Bjale, Abraham, selo se nnoši o swanetšego go se dira e no ba
go tšwelapele o anywa, o anywa.”
140 Gomme hlokomelang lesea le lennyane, ge a babja, ga go
kgathale o babja bjang. Bjale, go bomme, ba tseba se. Ga go
kgathale yo monnyane o babja bjang, ge feela a a anywa, o

kgotsofetše. Gomme dinako tše dingwe o lokiša maswi a gagwe
a mannyane, ge a le ka le—le lebotlelo, gomme o lokiša maswi a
gagwe amannyane le go bea divitamine ka go lona.

141 Oo, go ratega bjang! Le a tseba, mohlomongwe bohle re
masea a Modimo a lebotlelo, mohlomongwe re tla re. Gomme
Modimo o be a sa tšwa go fa mapotlelo a mabedi, Testamente ye
Mpsha le ya Kgale, gomme O ile a no lahlela divitamine tšohle
ka go wona. Gomme ge re sa Mo swara, re ya go anywa, ga se ra
no kgotsofala, eupša re a fodišwa, nako yohle ya go swana. Re
na le divitamine tša semoya. E no tšwelapele e re aga, e re dira
re tielele, re tielele. E lokile. E na le khalesiamo ya marapo. Ya.
E na le vitamine B complex bakeng sa megalatšhika. Oo, e na
le se sengwe le se sengwe ka go yona. Ntlo ya dihlare ka moka
ya Modimo e wetše ka go yona. E be yohle e le ka lebotlelong, e
beilwe ka lebotlelong, gommeA le bula Khalibari.

142 Kafao, ka Khalibari, re ka kgona go fepa morago
ditšhegofatšo e ka ba dife tše di lopolotšwego tšeo Jesu a di
hwetšego. Lerumo, le emela sebe bakeng sa lefelo la rena, le
hlabile lehlakore la Gagwe, maoto a Gagwe, diatla tša Gagwe,
hlogo yaGagwe.Gomme, ka go tšwamadi ga bophelo bjaGagwe,
re fepša morago go Bophelo, gape, tšohle tše re di lobilego ka go
weng morago ka kua. Modimo o re file tsela. Modimo o file tsela
ya go phonyokga.

143 Bjale, mo Isaka yo monnyane o be a le, ge a be a tswalwa,
morago ga ge Abraham a be a le lekgolo; gomme Sarah o
be a le kgauswi le lekgolo, a ka ba bogolo bja mengwaga ye
masomesenyane. Gomme Modimo o tlišitše Isaka yo monnyane
go beng gona. Gomme Isaka yo monnyane o tswetšwe. Gomme
ge a tswetšwe, gabotse, lapa le be le thabile bjang! Ba dirile
monyanya letšatši le a tshwešitšwego. Abraham ommoloditše ka
morago ga matšatši a seswai. Gomme mo o ba lesogana bjale, la
e ka ba lesometshela. Modimo o rile, “Bjale, Abraham, ke nyaka
go bona feela ke tumelo ye kae ka kgonthe o nago le yona. Ke
ya go go fa nyamišo ka go phodišo Kgethwa ya gago, go bona
bokgole bjo o tla Ntshepago.”

144 Le a tseba, dinako tše dingwe o na le dinyamišo. A o kile
wa tseba seo? Ke bile le bontši bja tšona. Ee, ke be ke rera
Ebangedi lebaka la mengwaga; go retologa thwi go dikologa,
ke babja kudu, ga ke tsebe ke dire eng nako ye nngwe, eupša
sekgwaparetši sa ka se swere. Amene. Nno dse kgwaparetša go
dikologa Khalibari, gomme o re, “Modimo! Oo, ga ke kgone go
bona Khalibari. Maphotho a boima kudu! Batho ba ka ba bolela
sohle se. Ngaka o re nka se kgone go phela. Eupša, Se sengwe ka
mo, mothalo wa Bophelo o sa swere.” O swere!

145 A le kile la bona sekepe ka lokwa la go goga, lewatle…lokwa
la lewatle, a ke re? Le tla ya go kgabola maphotho.

146 Nako ye nngwe re ka tlase ga maphotho; ga o kgone go bona
tikologong ya gago, goba e ka ba kae. Eupša e no dumelela
sekgwaparetši sa gago se sware kua. Se tla go boloka, ge
sekgwaparetši se thoma go swara. Gomme ka bolwetšing le
dilo, Modimo nako yeo o e tliša yohle ntle gabotse. Mafaufau
mafelelong a apoga. Se sengwe le se sengwe se ba gabotse. Se
swere ka gare ga seširo.
147 O rile, “Bjale Ke ya go go fa teko, Abraham.” O rile,
“Ke nyaka o tšee mohlankana yo wa bogolo bja mengwaga ye
lesometshela wa gago. Ke nyaka o mo tšeele ntle fa, gomme Ke
nyaka o mmolaye bjale.”
148 “Ke ya go ba tatago ditšhaba bjang? Bjang, go tšwa go
mošemane yo, go ya go tsoga Kriste? Gomme go ya go ba bjang ge
nka mmolaya?” Gabotse, bjale, o a nagana, “Ge Modimo a dirile
tshepišo, go tšwa goModimo go hlokomela kamoka ga yona.”
149 Kafao, o tšea mošemane yo monnyane. O be a ka se botše
mme. Gomme o ya le—le leeto la matšatši a mararo morago
ka leganateng. Bjale, monna a ka kgona go sepela e ka ba
masomepedi tlhano, dimaele tše masometharo ka letšatši, kafao
o swanetše go be a bile dimaele tše lekgolo go tloga go tlhabologo.
Gomme ka gona o bone thaba kgole. O rile go bo—bo bona bao
ba bego ba swere dimoula, o rile, “Le dula fa.” Bjale, ke nyaka
le hlokomele se, lena batho ba le babjago. O rile, “Le dule fa
ge mohlankana le nna re eya mošola go thaba yela le go rapela,
gomme re tla bowa. Re tla bowa.” Go bjang…
150 “O ya go bowa bjang, ge eba o ya go mo iša godimo fale le go
mmolaya? Gomme Modimo o go boditše go mmolaya, mantšu a
mpapatla a ‘tšea bophelo bja gagwe,’ gomme o ya go tšea bophelo
bja gagwe, o ya go bowa bjang?” Seo se tšwa go Modimo. Oo,
nna! A le kgona go e bona? Mohlomongwe e no ba nna, maikutlo
mosongwo. Le a bona? O ya go bowamorago bjang?

Eupša,Modimo o rile go Abraham, “Eya o e dire.”
151 Abraham o rile, “Ke mo amogetše bjalo ka yo a tšwago
bahung. Gomme ge nka mmolaya, Modimo o kgona go mo tsoša
gape. Modimo o file tshepišo gore yena, ka yena, Mophološi o tla
tla, gomme kamokgwawomongweModimo o tla e dira.”
152 Moshe. Tate le mmago Moshe ba ile ba swanelwa ke go dira
selo se sengwe go swana le seo. Moshe o ya go ba bjang, go
lokolla batho, ge ba bone o be a le ngwana yo mobotse, ge ba mo
kgoromeleditše ntle kua ka bogareng bja sehlopha sa dikwena? O
ya go ba bjang mo—mo molokolli? O ya go e dira bjang? Gabotse,
ba mo amogetše ka mokgwa woo, kafao ba mo kgoromeleditše
morago ntle ka go dikwena, go tsebeng gore Modimo o kgona go
e hlokomela. GommeModimo o e hlokometše.
153 Modimo o bile le seatla sa Gagwe godimo ga Kereke ya
Gagwe. Modimo o bile le seatla sa Gagwe godimo ga monna

wa Gagwe, godimo ga mosadi wa Gagwe. Modimo o kgona go
hlokomela seemo.

Kafao, Abraham o rile, “Re tla bowa.”
154 Ge o tloga gaemosongwo, a o boditšemonnamogatša, “Ge ke
bowamorago, ke tla be ke ikwela go fapana”? Ee,mohlomphegi.

“O ya go e tseba bjang?”
“Ga ke tsebe; eupša ke tla dira.” Oo! Amene!

155 “Ke tla fapana ge ke bowamorago. Le no šetša le go bona.”
“O ya go e dira bjang?”
“Modimo o tla fa.”

156 Fao, ge ye kgolo ye, iri ya tšhoganetšo e etla, gomme ba ile
godimo ntlhoreng ya thaba. GommeAbraham o ntšhitše thipa ya
gagwe, gomme o tšere mošemane yomonnyane. Gomme o boletše
potšišo ye go yena, o rile, “Tate, šedi di—di dikgong, gomme
aletara še, eupšamoneelo wa go tshungwa o kae?”

O rile, “Modimo o tla neela moneelo.”
157 A yeo ga se thuto go rena? Modimo o tla fa. Ga go bohlokwa
go rena go nyama gohle ka e ka ba eng.Modimo o tla e fa.
158 Ke thomiša go se sengwe gonabjale, eupša se ka
ntlhekgemanya le go ntshenya. Bjale, le nkwele ke tsena, ka
ntle ga ditirelo; ke ile go šoma le Ngwanešu Wood morago kua.
Eupša Modimo o tlile fase, mašego a se makae a go feta, ka
ponong, gomme a mpotša le go ntaetša gore ke dire eng. Ge
o no Mo tshepa, O a kgahliša. O tseba tšohle. O ya go go fa
bokaonekaone bo lego gona.
159 Ke lebeletše Pontiac ya ka ya kgale letšatši le lengwe, e be
yohle e eya go rethetha godimo bjale. Hydromatic e a fela, go
yona. Gomme ke na le basetsana ba babedi ba bannyane ba
ba taboganago gantši ka, mo ditulong, gomme ba nyakile ba
robile ditulo, go tšwa go yona. Gomme ke ile le go ba le yona e
lokišitšwe. Gomme monna a re, “Billy, ke tla go botša se ke tlago
go se dira,” a re, “Ke tla go fa ye kaone go fetolelana le yeo.”

Ke rile, “Nka kgona bjang go fetola yeo?” Ke rile, “Nka se
kgone go e dira.”
160 O rile, “Gabotse, a o…Oo, mokitlana wa gago ke wo
mobotse go dikologa fa, ge feela o o nyaka. Ke tla swara noute
ya gago.”

Ke rile, “Seo se gabotse ka maatla, eupša nka se kgone go
e dira.”
161 O rile, “Ke tla go fa kwano ye botse ka kgonthe go yona.” O
rile, “Go bengmoreri, ke tla go fa yona ka thekotlase.”

Ke rile, “Seo se bose, eupša, o a bona, nka—nka se kgone go
e dira.” Le a bona?



24 LENTŠU LEO LE BOLETŠWEGO

162 Gomme o rile, “Gabotse, ge o ka tsoge wa tšea kgopolo go
fetolanya, a nke ke tsebe.”

Gomme ka re, “Go lokile.”
163 Kafao nako yeo ke naganne, “Gabotse, Modimo, ke…Selo
se sa kgale se lokile go nna. Ke ye go kaone le go kgahliša, yeo le
theraka ya ka ya kgale.” Ke rile, “Re ka kgona go otlela, godimo
ga naga, ka yona. Go lokile. Ke be ke e dira mengwaga ye yohle;
nka kgona go tšwelapele.”
164 Gomme bošego bjo bongwe, pitšo ya mogala e tlile go
tšwa California. Gomme monna o nteleditše, monna yo e lego
radimilionemilione. O rile, “Ngwanešu Branham, ke mohuta ofe
wa koloi o nago le yona?”

Gomme ke rile, “Ke na le Pontiac ya bogolo bja mengwaga
ye mene.”
165 O rile, “Ka la masometharo tee la kgwedi ye, go tla ba le ye
nngwe ya diCadillac tše kgolokgolo, yeo e dirilwego, e tla tlišwa
le go bewamojakongwa gago, bakeng sa tirelo gowena.”
166 Ke rile, “Aowa. O se ke, ngwanešu. Hle.” Ke rile, “O se ke
wa e dira.” Ke rile, “Ge…O se ke.” Ke rile, “Baagišani ba ka ba
ka se kwešiše seo, le batho. Ga ke hloke Cadillac.” Ke rile, “Tšea
phapano gomme o e fe yo mongwe. Gomme ge o nyaka go nthuša,
nkhweletše Ford, go lokile, goba Chevy,” ke boletše.
167 O rile, “Aowa, ye e šetše e rekilwe, gomme e dutše fa.” Ga ke
tsebe ke tla dira eng ka yona.
168 Eupša, le bona se e lego sona, ke Modimo. Modimo, ka
kgaogelo ya Gagwe, a fana. Dinako tše dingwe selo se ba fase
ka kgonthe, moo re makala go ya go ba bjang, eupša Modimo o
šetše a file. O nno e swara godimo fa, a goga lešokotšo go yona,
le a bona, go go fa yona.
169 Gomme ka pono, bjale ke thekesela ntle mošola. Mo go tla
lengwalo, le etla ka gare go tšwa godimo kua, go ya go monna,
letšatši le lengwe. Le rometšwe, go romela go nna bjale, ka
kgoši ya setšhaba, mošola—mošwamawatle. Gomme o rile, “Oo,
mehlolo le dilo, e diregile tlase ka Jeremane!”Kgoši yaDenmark,
o rile, “Etla godimo, Ngwanešu Branham, le go direla batho ba
ka, Leineng la Morena Jesu.” Gomme thwi mo nakong moo ke
nagannego Modimo o be a mpeile, gomme ke be ke le gohlegohle,
O dutše yo moswa. Haleluya!
170 Gomme ka gona, ge, ke be ke fela ke tšea batho ka ditlhatho,
o tee ka o tee. O beile ka pelong ya ka bjale se sengwe seo
nka se lekego go bolela ka sona mo nakong ye. Gomme ga ke
lehlanya, gomme le tseba seo; ka nnete le ntseba gabotse go
lekanela. Eupša šetšang se se diregago bjale. Oo, nna! E tla ba
kgole godimo. Le a bona?

171 Nako ye nngwe feela ka go leswiswiswiswi kudu la nakwana,
morago Modimo o tla a otlella ka gare. Haleluya! Yeo ke tsela ye
Modimo a e dirago.
172 Yeo ke tsela ye Modimo a e diretšego mosadi ka taba ya
madi. Iri ya gagwe ya leswiswiswiswi kudu, ka gona mmogo go
tlile Jesu.
173 E be e le iri ya bana ba Bahebere ya leswiswiswiswi kudu,
morago Modimo o otleletše ka gare go diphefo tša nako, gomme
a futhelamollo kgole go tloga go bana ba Bahebere.
174 E be e le ka go iri ya Abraham ya leswiswiswiswi kudu,
ge a gogela morago thipa, gomme a robatša mošemane yo
monnyane wa gagwe mong morago, gomme a gogela hlogo ya
gagwe morago; le pelo ya gagwe ka molomong wa gagwe, bjalo
ka ge go bile. Morwa wa gagwe mong, gomme o gogile thipa,
go ripa mogolo wa gagwe, gobane Modimo o be a boletše bjalo.
E be e le nako ya leswiswiswiswi kudu, ge Modimo, Jehofa, a
bonagetše go lefelotiragalo. O rile, “Abraham, emiša seatla sa
gago. Ke file, šetše.”

“O dirile eng?”
“Ke šetše ke file, sehlabelo.”

175 Abraham o rile, “Ke tla bitša lefelo le Jehofa-jireh, ka gore
Morena o file.”
176 Gomme e ka ba ka nako yeo, kgapa ya thoma go lla ka
lešokeng, e kgokilwe, ka dinaka tša yona tšohle di tatagane ka
go merara tsoko. Kgapa yela e be e etšwa kae? O dimaele tše
lekgolo go tloga tlhabologong. Diphoofolo, ditau, le diphiri, le
dilo, le diphiri, tšeo di selaganyago mašohlong kua, di ka be di
e bolaile. Gomme ntle le seo, o thwi godimo ntlhoreng ya thaba,
moo go sego meetse, go sego didiba, ga go selo go yona go ja. Ka
panya ya nakwana, kgapa ye e be e le fa e kgokilwe ka lešokeng,
ka dinaka tša yona.
177 E be e le eng? Jehofa, Modimo, o boletše kgapa yela go beng
gona. Nnete, O dirile. E be e se pono. O bolaile kgapa. Madi a
tšwile go yona. E be e le kgapa ya kgonthe. Kgonthe, e be e le.
Gommemadi a tšhologetše ntle ga yona. Gomme kga—kga kgapa
ya ba gona, motsotso o tee, gomme ya tšwela ntle ka motsotso wa
go latela. E be e le tsela ye e filwego ke Modimo go fa tšhegofatšo
go ngwana wa Gagwe yo a bego a Mo tshepile go fihla bofelong
bja tsela.
178 Modimo o a kgona, ka motsotso wo, go bolela kankere ye
nngwe le ye nngwe go tšwa moagong wo, go bula leihlo le lengwe
le le lengwe le le foufaditšwego, a ka kgona go lokolla yomongwe
le yo mongwe, yo a Mo dumelago. Modimo o file tsela. O dirile
tsela. O rometše Morwa wa Gagwe, Kriste Jesu, gomme Moya
wo Mokgethwa o alamela godimo ga rena lehono. Moya wo
Mokgethwa o godimo ga rena. O a re šegofatša. O tliša seemo.

179 Gobaneng e le o ka kgona go tšea lee la kgogo gomme wa le
bea ka ntlong ya boalamelo? Mme kgogotshadi ga ya swanela go
ba godimo ga lee, go le phaphaša. Feela kafao le ne borutho tsoko
godimo ga lona, le tla phaphaša.
180 Oo, Modimo, O rometše Lentšu la Gagwe. Gomme seo ke
se ke lekago go le fa, Lentšu la Gagwe, tshepišo ya Gagwe.
O lokišitše Khalibari. O lokišeditše sehlabelo sa phodišo ya
gago mosong wo. O na le Sona mo. Gomme O šetša godimo ga
Wona. Gomme o O hwetša ka pelong ya gago, gomme Moya wo
Mokgethwa o alamela godimo ga Wona. Go tla tšea Bophelo le
go tšweletša feela tlwa se Modimo a rilego Bo tla se tšweletša.
Lentšu le lengwe le le lengwe le tla tšweletša feela tlwa se Le se
tshepišitšego, gobane Modimo o Le file.
181 Lebelelang tokišetšo. Ge motho a lokela go bea a bona…go
beamatswiana a bona le dilo, ka fao ba hlaolagomae a bona le go
a bea ka tlase ga boalamelo, le go a bea ka ntlong ya boalamelo,
le ka fao phišo e laolwago. Phišo yela e bolokilwe godimo ga lee
lela go fihlela le phaphašitšwe.
182 Gomme Modimo o beile bjalo ka lenaneo, gore letšatši le
lengwe…Ka mehuta yohle, morago ka Adama, ka Efa, pele go
theoga ka baprofeta, go theoga ka Abraham, O beile ka lenaneo.
O e beile yohle ka go Testamente ya Kgale, a bontšha se A bego
a eya go se dira.
183 Gomme O e feditše mo Khalibari, ge A rometše Jesu, “Yo a
gobaditšwego ka baka la dikarogo tša rena; o tlapirigantšwe ka
baka la bokgopo bja rena; kotlo ya khutšo ya rena godimo ga
Gagwe; ka megogoma ya Gagwe re fodišitšwe.” O e feditše kua
Khalibari.
184 Ka gona O tloditše bareri gomme a E romela ntle, bjale, go
tliša Lentšu, le go beamae ka go leemo lamaleba, lefelo. Ka gona
O tšea Lentšu le le swanago gomme a Le kgwaparetša ntle kua,
gomme ka gona a tla gomme a alamela godimo ga Lona, ka Moya
wo Mokgethwa, go fihla Lentšu leo le eba Bophelo ka pelong ya
motho, gomme bodiabolo bohle go tšwa heleng ga se ba kgone go
thibela Bophelo go tšwa go yona. Ee,mohlomphegi. Aowa, aowa.
185 E ka ba eng lee le lego! Ge e le lee la lepidipidi, le tla tliša
lepidibidi. Ge e le kgogo, le tla tliša kgogo. Ge e le nonyana, le
tla tliša nonyana.
186 Ge Modimo a tshepišitše phološo, E tšee ka pelong ya gago.
MoyawoMokgethwa o tla alamela godimo ga Yona go fihla e etla
Bophelong. Ge A tshepišitše phodišo, E tšee ka pelong ya gago.
Ke tsela ye e filwego ke Modimo.
187 O rometše maswao le matete. O rile, “Ka matšatšing a
mafelelo, go tla tla go phethega, go boletše Modimo. Oo, Ke tla
romela Moya wo Mokgethwa wa Ka ka lefaseng. Gomme Ke tla
romela badiredi pele. Gomme maswao a magolo le dimaka di tla
direga. Leineng la Ka ba tla rakela meoya ye mebe ntle. Gomme

ba tla bolela ka maleme a maswa; ba tla swara disephente, goba
ba nwa dilo tše di bolayago, di ka se ba gobatše. Ge ba bea diatla
tša bona godimo ga balwetši, ba tla welwa kemaruru.”
188 Gomme Beibele e rile, “Ka go letšatši le la mafelelo, go tla
tla tsheola ya pele le kgogolamooko, mmogo.” Gomme, lehono,
go kgabaganya ditšhaba, go tloga go tšeo…bohlabela go ya
bodikela, go tloga leboa go ya borwa, ke e tee kgafetšakgafetša,
tsošeletšo ye kgolo ya phodišo Kgethwa, Maatla a Modimo.
Gommemonna yo a lahlelwago fase, monna tsoko yo a topilwego
godimo…Modimo o lekile go E tliša ka go dikereke tše kgolo tše,
gomme ga se a kgone go hwetša sekgoba. Ba Le ganne gomme ba
rile le ka se kgone go dirwa, ge le be le naganwa, mo mengwaga
e sego mekae ya go feta.
189 Eupša Modimo o obeleditše fase ka go mosepelo wa fasefase
wa bophelo, ba go kokobela, batho ba bohloki, a ba tsošetša
godimo, ba go se rutege. GobanengModimo a e dirile? Oo, ge e ka
be e tlile go kgabola dikereke tše kgolo le dilo, ba ka be ba bile le
se sengwe go tagafatša ka sona. “Dihlopha tša rena—tša rena di
kopane mmogo. Re tšere sephetho se.” Eupša Modimo o ile tlase
go banna le basadi ba ba sa kgonego go bala leina la bona beng
nako ye nngwe. Modimo ga a tšee selo, gomme O dira se sengwe
go tšwa go sona, gomme ba se neela. Gomme Modimo o tšere
banna ba mohuta woo, o ba phagamišeditše godimo ka lefaseng.
Gomme, lehono, go rora ga tšhegofatšo, ebile go fihla dingaka
di e bea ka dipampiring, gore phodišo Kgethwa ke therešo. Ba
swanetše go e lemoga. E pele ga sefahlego sa bona. Haleluya!
190 Re phela ka letšatšing la go Tla ga Morena. Bošego bo wa
ka lebelo. Badiredi ba a e ttšwela sethito, ba rapela; Modimo
a bontšha maswao le matete. Eupša go ne ledimo le le tlago.
Oo, Yena, O a tla. Go na le ledimo godimo, le nako ye kgolo ya
tsošeletšo; nako yeo lefase le le sego la ke la e bona, nako boka e
eya go kgabola gonabjale. Ga se gwa ke gwa ba nako ka historing
ya lefase, go lebaka e ka ba lefe goba nako e ka ba efe, moo
Ebangedi ya Maatla a Modimo e kilego ya bonagatšwa boka E
le gonabjale; ka seyalemoya, ka thelebišene, ka badiredi ba go
botega; ka mašemong a boromiwa, go Bakgothu, go Maafrika, le
wona, ka China, ka mafelong a go fapana. Ditsošeletšo tše kgolo
tša phodišo, le maatla, le mešomo, le maswao, le dimaka, di tla
mogohle. Ga se gwa ke gwa ba, ka go lefase lohle, go swana le
yona! Bagwera, Modimo o le file. Modimo o e boletše. Modimo o
a e diragatša.
191 Modimo o fa mosong wo. O file wena mosong wo. Letšatši le
ke letšatši la gago. Nako ye ke nako ya gago. Ge o rata gomme o
le komana, mosong wo, ge o e dumela ka pelo ya gago yohle! Ge
o ka tshepiša Modimo, “Modimo, nka—nka se sa e tšhesa gape.
Ke tla ka go felela…Se sengwe se a direga ka pelong ya ka. Se
sengwe se sennyane se diregile mo mosong wo. Ge re be re sa

rera le go tliša Lentšu, karolo ye ya lona e be e era nna.” Ge ke
bona…
192 “O biditše dilo tšela, tše di bego di se gona, o ka re di be di le
gona.” Abraham o ile go dikologa, a re, “Re tla ba ka tsela ye. Go
ya go ba ka tsela ye. Re ya go ba le lesea.”

“O ya go ba le lona bjang?” Mo…
193 “Mosadimogatša wa ka o tšofetše kudu. Ngaka o re ga go
kgonege. Gabotse, ke…Re ya go ba le lona, gobane Modimo o
boletše bjalo.” Gomme ge a kopane le nakwana ya tšhoganetšo
ya yona, godimo fale, o biditše lefelo, Jehofa-jireh, “Morena o tla
ineela sehlabelo se Yenamong.”
194 Ba bangwe ba lena le tlile go tšwa bokgole bjo botelele, le etla
ka mo, le ehwa. Megala ya lena e ngwadilwe godimo kua godimo
ga pukwana ye nnyane, puku ye nnyane, ka ntlong. Ba bangwe
ba yona ka kankere. Ba bangwe, difofu; ba bangwe, sefoa; ba
bangwe, semuma; ba bangwe, botate le masea a mannyane; le
bomme, le go ya pele, le bana ba bannyane, ba ba lego ka go
mehuta yohle ya maemo. Go diregile eng? Ke eng e go dirilego
go e dira? Ke eng e dirago maikutlo a motho ka mokgwa wola? O
kile wa dira selo se sebjalo bjang?
195 “Oo, re bile le bona bookelong. Re bile le bonamogohle.”
196 Eupša gobaneng o ba tlišitše fa, nako ye? Gobane Sengwe
ka pelong ya gago se thoma go sepela. Ke eng? Modimo, a dira
tsela. Modimo, a lokiša. Ditokišetšo tša Modimo. Modimo o tla
fa tsela.
197 Ba bantši ba lena ba kwele kanegelo ye nnyane ya ophosamo.
E be e le ka dipukung, mo e sego telele go fetile. Ge Modimo a
be a tshwenyega go lekanela go ya go šokiša, ophosamo ya go
hloka tsebo; e sego feela seo, eupša dinako tše dingwe e be e le
diphoofolo tše ke tsebago ka tšona. O re, “A o ka tšea nako go
rapelela phoofolo?” Ge Modimo a e romela, ee, nnete. Modimo
ke Jehofa. O no šoma ka tsela ya Gagwe Mong, gomme re no Mo
direla. Re bahlanka ba Gagwe.
198 Gomme bjale, ngwanešu wa ka, kgaetšedi, Modimo o file
tsela ye e phethagetšego bakeng sa phodišo ya gagomosongwo.
199 A le be le tseba gore gabotse ke be ke foufetše, nkile? Ke ile
ka swanelwa ke go hlahlwa go dikologa ka matsogo a ka. Ke
rwele tše kgolo, tše kgolo digalase tše koto godimo ga mahlo a
ka.Gommehlogo ya ka e šikinyegile kamokgwawo, gomme ebile
ga se ke kgone go kota moriri ntle le ge yo mongwe a ka swara
hlogo ya ka. Fred Montgomery, tlase mo ka Sixth Street, go lena
batho le nago…Bontši bja lena le tsebile Fred Montgomery,
mokotamoriri tlase fa. Ke makga a makae ke beilego digalase
tša ka fase; Fred a swara hlogo ya ka ka seatla se tee, a leka go
kota moriri wa ka ka se sengwe; e šikinyega ka mokgwa woo. Ke
be ke sa kgone go bona go ya tikologong. Ke be ke tla tla tlase

go kgabola mekgotha ya Louisville, dinako tše dingwe ke foufala
kudu, ke tla no swanela go latela tsela ya ka go bapa le lehlakore
la legora, ka mokgwa wo. Gomme ke be ke tla ema le go leta
lebakana, bakeng sa mahlo a ka go phumuga; go tlhekgemana
ga megalatšhika.

Oo,mogauwa gomakatša! Lehono, O letago bjang go nna!
200 Ke a tseba ge Banešu ba Mayo godimo kua ba rile,
“Gobaneng, Mna. Branham, o ka se kgone go phela.” Ba rile,
“Gobaneng, ga go kgonege go wena go hwetša…go tsoge wa
fenya seo.” Ba rile, “Mo—mo…O no se kgone.” O rile, “Seo, seo
fale, se amana le soulo ya gago.” Gomme o rile, “Ga go motho a
ka hwetšago karo ya maatla ao a elago go kgabola mogalatšhika,
e lego soulo ya gago, gomme a hlola ka monaganong wa gago.” O
rile, “Ga go kgonege.” O rile, “Re na le dikete tša ditaba tšeo di
etla mo.” O rile, “Ga go selo re ka kgonnego go ba direla sona.”
O rile, “Ga o na kholofelo, mohlomphegi. Ke hloya go go botša
seo.” Oo, nna!

Ge ke sepeletše ntle, ke rile, “Bodiredi bja ka bo fedile.”
201 Gomme morago Jesu o tlile ka pono, a re, “O se ke wa
tshwenyega. Ke na le wena. Ke na le wena.”
202 O rile, “Ge nkabe o phetše, o be o tla ba feela selo se
sennyane se se šiišago sa e ka ba lekgolo le lesome, diponto
tše lesometlhano, e ka ba boka o le bjale, mohlomongwe
masomepedi.”
203 Gomme ke nna yo, mosong wo, lekgolo le masomešupa, ke
ikwela gabotse. Ke eng? Jesu Kriste Morwa wa Modimo wa
go phela, o dirile tokišetšo mošola ka Khalibari, gomme ke e
amogetše. Gobaneng A e dirile? E sego ka lebaka la ka, eupša ka
gobane nka le botša, mosong wo, gomme o ka kgona go amogela
selo sa go swana le go botša yo mongwe gape ka sona. E no
tšwelapele. Gomme yeo ke tsela ye A swanetšego go lokiša tsela,
go phatlalatša Ebangedi ya Gagwe. A le a e dumela, lehono?
Modimo o file.

A re ka rapela, feela nakwana bjale, ka dihlogo tša rena di
inamišitšwe.
204 Gomme ge kgaetšedi, mmapiano, ge a ka tla fa feela
nakwana. Ke nyaka o tšhune ka go nokologa:

Matwetwe yo Mogolo bjale o kgauswi,
Jesu wa go kwelabohloko;
O bolela go hlaletša dipelo tše di sekamilego,
Ga go leina le lengwe eupša Jesu.

205 Bjale lena ba le lego mo, le lego ka ntle ga Kriste, gomme
ga le Mo tsebe bjalo ka Mophološi wa sebele, ga se nke la ke la
amogela. Go na le selo se sengwe mosong wo, fao go bile Selo se
sengwe go dikologa pelo ya gago. Ge hlogo ye nngwe le ye nngwe
e inamišitšwe. Selo ses engwe, se sepela go dikologa pelong ya

gago, se re, “O a tseba, Selo se sengwe se nompotša, Bokaone ke—
ke loke. Letšatši le legolo lela le etla gabotse ka pela, gomme ke—
ke swanetše go ema. Gomme bjale, Morena, e sego go Ngwanešu
Branham, eupša go Wena, ke ya go phagamišetša seatla sa ka
godimo, le go re, ‘Ka…Ge O ka nthuša, go tloga letšatši le ke—
ke ya go—ke—ke ya goGo direla, go tloga letšatši le.’”
206 A go na le motho yo a ka dirago seo? Emiša seatla sa gago,
e re, “Ka mogau wa Modimo, go tloga letšatši le, ke tla direla
Modimo.” Yo mongwe ka moagong, ga ke tsebe. Modimo a go
šegofatše. Modimo a go šegofatše. Yeo ke nnete. Yeo e lokile. “Go
tloga lehono go ya pele, ke nyaka go dira bophelo bja ka bo balele
Morena.”
207 “Ke nna Mokriste, ke šetše ke amogetše Kriste, eupša ke
ikwela o ka re ke nyaka go ba Mokriste yo mokaonana bjale.
Ke nyaka go phagamiša seatla sa ka le go re, ‘Modimo, ka se ke
nyaka…’” Modimo a go šegofatše. Oo, seo se a makatša. Seo se
a makatša. Modimo a be le lena.
208 Bjale ke ba bakae, ka dihlogo tša lena di inamišitšwe, bao ba
babjago? E re, “Morategi Modimo, bjale, ke ya go Go amogela
thwi bjale. Ke—ke na le…Ke na le sešo. Ke na le kankere. Ke na
le ngwana wa go babja mo. Ke na le…” E ka ba eng e lego, ga
go kgathale se e lego phošo. “Ke ne se sengwe sa phošo. O a se
tseba. Gomme gonabjale ke amogela Lentšu le, Lentšu la Gago,
feela boka ke be ke etla ka tumelo go phološwa. Ke a dumela, ka
pelong ya ka. Ka kgonthe ke a dumela, Modimo, gore, gonabjale
Lentšu la Gago le kgwapareditše ka pelong ya ka gomme ke ya
go fola. Ga ke tsebe, ga se ke e nagane nakwana ya go feta, eupša
ke—ke nno—ke nno e dumela gonabjale. Ke ya go fola gonabjale.
Ke ya go phagamišetša seatla sa ka godimo, go Go dira o tsebe
gore ke e dumela ka pelo ya ka yohle. Ke ya go fola.” A o ka
phagamiša seatla sa gago, wena yoo a babjago? Oo, nna!
209 E no lebelela diatla, Morategi Tate wa Legodimong! O bona
seatla sa bona.
210 Go no swana le go sokologa. Bjale, ge ba sokologile, Morena,
gomme ba phagamišitše diatla tša bona bakeng sa phološo, re
tla ba tliša godimo fa go mogobe le go ba kolobetša; seo ke
selo sa rena sa go latela. Petro o rile, “Sokologang, gomme le
kolobetšweng, yomongwe le yomongwewa lena, Leineng la Jesu
Kriste bakeng sa go tlošwa ga dibe tša lena; le tla amogela neo ya
MoyawoMokgethwa.” Bjale, seo ke se re tla se dirago,Morena.
211 Bjale ba bohle ba phagamišitše diatla tša bona, gomme ba
re, ba dumela gore O bjetše ka pelong ya bona. Ba bone gore
O lokišeditše phodišo ya bona, go šetše. Gomme ba loketše go e
amogela, gomme ba e amogela ka pelong ya bona. Gomme, Tate,
go ne selo se tee se re šaletšego go se dira, seo ke, go ba tliša
godimo le go rapela thapelo ya tumelo bakeng sa bona. Beang

diatla godimo ga bona, O rile, “Ba tla welwa ke maruru.” Ga se
gona se ka e thibelago go yona.
212 Gomme, Tate, re a dumela, gore ka mogau wa Modimo, gore
O tla re romela kopano ya phodišo bjale yeo e tla no ba letago. Ba
šetše ba e amogetše. Re tla leboga. Re tla Go fa tumišo. Gomme re
tla neela letago lohle go Wena. Re tla botša ba bangwe. Re tla ya
magaeng a rena, re paka. Ba bangwemo ba a hwa, ka kankere; ba
bangwe mo ba sa kgonego go bona, go ya tikologong; ba bangwe
ga ba kgone go sepela. Oo, ba ka go mehuta yohle ya maemo,
Morena. Eupša, Wena o mo go dira tsela ye nngwe le ye nngwe
ya go kgopama go otlologa. O mo go tšeela ka moka masetlapelo
ntle le go bea letago ka gare.
213 Morena, ba ikgothola bonabeng, gomme ke ikgothola
nnamong. Re tlatše, Morena, ka Moya wo Mokgethwa. Re tlatše
ka tšhegofatšo ya Gago, gore le e tla ba letšatši le leswa. A nke O
gatele ka leubeng la mollo feela ka nako ye, butšwetša maphotho
ohle go tloga go bana ba Gago, le go ba lokolla ka polokego. E fe,
Morena, ka tokišo yaGago ya JesuKriste Khalibari. Re e kgopela
Leineng la Gagwe. Amene.

Matwetwe yo Mogolo bjale o kgauswi,
Jesu wa go kwelabohloko;
O bolela go hlaletša pelo ye e sekamilego,
Oo, ekwang segalontšu sa Jesu.

214 Bagwera, ge ba sa bapala, gommemminowo o ya ka ntle.
215 Bjale, ye ke nakwana ye kgolo ya bophelo bja ka. Ye ke nako
ye kgolo go nna. Ke no ikwela go no tshepa, le go netefaletšwa ka
pelong ya ka, goreModimo o ya go fodiša bathomosongwo, bjalo
ka ge ke eme thwi fa mo sefaleng se. Ke no e dumela. Gomme se
se ntira ke ikwele…Ka kgonthe, ke a le botša, ke nagana e šetše
e dirilwe. Selo se nnoši, ke no ya go bea diatla godimo ga bona,
gobane O rile dira bjalo; feela boka kolobetšo ya meetse goba e
ka ba eng gape.
216 Bjale sese se se mphago boitshepo. Ke tla le mohuta wo wa
boitshepo go lena. Le a bona?Ke a tseba goreO nthometše go dira
se. Ke—ke…Le Beibele ya ka godimo ga pelo ya ka, gomme ge
nka se tsoge ka phela go ya mojako kua, ke a tseba O nthometše
go rapelela batho baGagwe. Ke tseba seo. Nka se kgone go fodiša
batho ba Gagwe, ka gore O šetše a dirile seo; seo se filwe. Eupša
O nthometše go rapelela batho ba Gagwe le go ba hlohleletša go
dumela seo.
217 Bjale a nke ke le bontšhe ge eba ke nnete goba aowa. Le a
bona? A re tšeeng tsela ya Modimo ya yona pele. A re lebeleleng
go kgabaganya lefase, ka fao dikete tše masome tša dikete
tša digole, difofu, digole, dihlotša, baswarwa ke kankere, le se
sengwe le se sengwe, ba ba fodišitšwego. Bjale, seo ke sa pele.
Ka morago ga ge Lentšu la Gagwe le rile O tla e dira, ka gona
mo O a tla le go e netefatša.

218 Selo sa go latela, go na le batho ba dutše thwi mo, ba ba
fodišitšwego, gomolaleng. Le a bona? Seo ke sa go latela.
219 Gomme ka gona a re lebeleleng gape, thwi ka nako, ya
mengwaga ya go feta. Go ne ba sego nene ba šetšego fa ka
tabarenekeleng, mohlomongwe, mosong wo. Ba bangwe ba bona
ga ba tle ge re eya go ba le tirelo ya phodišo, ka baka la lešaba
le pinyeletša ka gare ka mokgwa wo. Eupša, lebelelang. Thwi fa,
thwi fa ka Jeffersonville, go lena batšwantle, ke moo Seetša sela,
Naledi yela ya Moso, e tšweletšego pele. Thwi mo e diregile, mo
sefaleng se, makga a mantši, thwi mo.
220 Ka nnete, batho ba naganne E be e le lehlanya, eupša lefase
la saense le tšere seswantšho sa Yona gomme la re, “Ke therešo.”
Ka gona, ke le boditše therešo. A yeo ke nnete? Gomme bjale go
fedile…
221 Bjale ba e tšere ka Jeremane, fa e se kgale. Bohle le bone
diswantšho tša seo. Khamera ye kgolo ya Jeremane e nyakile go
bona ge eba ba be ba ka E tšea, kafao ba a tla, ba bea seswantšho
godimo. Ge E etla fase, gomme ba thoma go tokološa selo se
segolo se mo le go tšea seswantšho sela, gomme fao E laeditše
go tla fase go tšwa Legodimong.
222 Ge tšhušumetšo e etla pele; go laeditše gore monna e be e le
mang a eme fale, o mmoditše ka seo a bego a le sona, gomme se
se diregilego, ka fao a bego a hlahla sehlopha sa makomonisi, le
go ya pele. E rile, “Ga oMojeremane, go le bjalo. OMontareana.”
E mmoditše seo.
223 Gomme bona, Mojeremane yola kua, ba tšea seswantšho sa
gagwe ka mokgwa wo, le go thesa, morago ba gotetša rolara ya
khamera, ba E nepa ka mokgwa wola. Gomme mo E tla ntle; go
E laetša e etla fase, go laetša ge E be e le godimo ga tlotšo, le go E
bontšha e sepela, e eya ka ntle gamoago. Yeo ke nnete. Netefatšo,
ke therešo. Le a bona?Ke ya eng?Ke ya lena, bakeng sa lena.
224 Gomme, naganang, tlase ka lefaseng la phoofolo, ka fao
Modimo a tla dirago, le bonolo. A le ka eleletša yo mongwe…
Bontši bja batho ba sega seo. Bakriste ga ba dire. Eupša a le
a tseba Modimo o tseba phorogohlo ye nngwe le ye nngwe ye
nnyane e lego gona? A le a tseba O na le lefofa le lengwe le le
lengwe ka lefegong la tšona le badilwe? O tseba tšohle ka yona.
O rile, “Ga go le e tee ya tšona e ka kgonago go wela lefaseng
ntle le Tate a tseba ka yona.” O tseba mo phoofolo ye nngwe le ye
nngwe ye nnyane e lego. O tseba karolo ye nngwe le ye nngwe ye
nnyane ka wena. O tseba tšohle ka yona. Gomme ka go dira seo,
le a bona, le go ntiišetša…
225 Gomme seapešo sa yona yohle, se tlile bošego bjo bongwe, ge
A mpontšhitše, ke eme fale hleng le letsha le. Nka se tsoge ka
le lebala.

226 Le tla e bona ka maphepheng. Ke tla le tlišetša tšona fa. Le
tla e bona ntle ka go The Voice of Healing, dikgatišobaka tše
dingwe.
227 Ka fao ke bonego seo, bakeng sa go goga gatee gola, gomme
O rile, “Ke ge o be o tseba malwetši a batho, ge ba…ka diatla
tša bona.”
228 Gomme ka gona kgogedi ya bobedi ya gagwe. O rile,
“Gobaneng o e gogile ka maatla bjalo? Gobaneng o lekile go
hlaloša tšohle tša yeo?” O rile, “O a bona, o nno swara hlapi,
eupša e be e le ye nnyane.”
229 O rile, “Bjale lahlela segoketši sa gago ka gare, nako ye.” O
rile, “Bea huku ya gago.” Ke bone Seetša sela se eya, se sepelela
ntle ka mokgwa wola, se rile, “Ke tla kopana le wena.” Oo, nna!
Ke a e tseba. Ke no e tseba. Ge ke…Go feta ke tseba ke…Ke—
ke a tseba gore ke a phela, ke eme ka phuluphithing ye mosong
wo, ke a e tseba.
230 E no tloša tumelo ya gago go tloga godimo mo bjale, gomme
o e bee fase mo, o re, “Morategi Modimo, ke a tla, ke e tseba, le
nna. Ke tla ke e tseba. Ke tla go Wena, gomme ke ya go fodišwa
mosongwo.” Bjalo kamonna, nka kgona go go rapelela.

O re, “A thapelo e dira e ka ba eng?A—a thapelo e tla thuša?”
231 Nnete, seo ke se re swanetšego go se dira. Thapelo…Thapelo
e fetola dilo. “Thapelo ya tumelo e phološa molwetši.” A yeo ke
nnete? Ba bangwe ba beilwe ka Kerekeng go rapelela balwetši.
Ba bangwe ba beilwe ka Kerekeng go profeta. Ba bangwe ba
beilwe ka Kerekeng go rera, ba bangwe go ruta. A yeo ke nnete?
Ka kgonthe. Re beetšwe dilo tše.
232 Kagona, ke tsebile gore ke tlišitšwe ka lefaseng go rapelela
balwetši. Ke be nka se kgone go rapelela bana bohle ba Modimo
ba go babja, ge ke thoma ntle morago kua, ge se sengwe le se
sengwe se be se hwile, gomme mengwaga e se mekae ya go feta.
Eupša,Modimo o tsošitše go tšwa bodireding, Oral Roberts le, oo,
makgolo a ba bangwe, gohle go dikologa. Ke ile ka Afrika, fao ba
be ba na le tsošeletšo ye kgolo. Ke ile ka dinageng tše dingwe, fao
ba be ba na le tsošeletšo ye kgolo. Banna baModimomogohle, ba
šoma mmogo, e sego kgahlanong seng. Bohle mmogo, bakeng sa
ngata e tee ye kgolo, bakeng sa letago la Modimo, go leka go dira
bana ba Gagwe gabotse, le go ba bontšha Letago la Morena Jesu
Kriste. Go ya ka Lentšu la Gagwe, O e tshepišitše.
233 Ba be ba fela ba leka go re hlasela le go ngangišana le rena,
bareri bao ba bego ba sa dumele go phodišo Kgethwa. Ga le sa
kwa kudu ka yona gape. A le a dira? Yeo ke nnete. E nno ba senola
le go bontšha ke bontši gakaakang ba tsebilego ka ga Lengwalo.
Gomme ka gona Modimo o nno tla go dikologa le go tiišetša
mošomo, kamaswao a latela, gomme seo se no e rarolla.

234 Bjale, ke ba bakae ba lego fa lehono, batho ba go tšwa ka ntle
ga toropo, bao ba tšwago ka ntle ga naga felotsoko, o nyaka go
rapelelwa, a o ka phagamiša seatla sa gago. A re ba dumeleleng
ba tle pele, magagešo go tšwa ka ntle ga nage, gona, magagešo
ao a tšwago ka ntle ga toropo; gommemoragoma—mamagagešo,
go latela, ba ba tšwago mo gae.
235 Bjale, magagešo ba tšwago ka ntle ga naga ba tle pele,
aletareng. Ga re na le sekgoba se sentši mo. Eupša ke a dumela
ge o ka no ba mohuta wa, boka ngwanešu yo fa, mohuta wa go
lokologana, thwi ka mokgwa woo. Batšwantle ga naga, gomme
morago re tla leka go hwetša bao. Gomme morago re tla, go
latela, re tla—re tla ntšhetša ka ntle ga…ka ntle ga toropo,
gomme morago ba go latela ke magagešo ka toropongkgolo. E
nong go lokologana bakeng sa thapelo. Bjale…

Bjale, Dumela Feela.
236 Bjale go na le ba bantši ba emego. Ba bangwe ba lena, ka
nnete, ba a tla, mohlomongwe, mohlomongwe go bona seMorena
wa rena a tla se dirago. Šetšang gomme le bone se A se dirago.
Ga re boife. Re tseba se A yago go se dira. O ya go dira Lentšu
lela kgonthe ka mo Le kgonago go ba. Ee, mohlomphegi. Le tla
bona se A tla se dirago. O tla fodiša balwetši le batlaišwa. O tla
ba dira ba loke, kaMaatla aGagwe le ka letago laGagwe.
237 Bjale ke ya go le kgopela ge le ka ntirela se sengwe. Selo sa
pele, ke nyaka yo mongwe le yo mongwe wa lena ka tiišetšo ya
go tlala, tumelo, ye e dumelago gore Modimo o tla fodiša batho
ba ba babjago go bapela le mothalo wo.
238 Bjale, ba tšwa ka ntle ga naga. Ga se ba ka Indiana. Ba tšwa
go naga tsoko ye nngwe. Re thabile go ba le bona fa, mosong wo,
tumelo ya bona go Modimo.
239 Bjale, ke ba bakae ba lena ba dumelago gore Modimo o ya
go ba dira…Lena batho ka nageng bjale, dumela gore Modimo
o ya go ba dira ba loke, emišetšang diatla tša lena godimo. E re,
“Ke a e dumela, ke e dumela ka pelo ya rena yohle.”

Bjale re fa go le thuša, bagwera barategi.
240 [Ngwanešu o re, “Ngwanešu Branham…?…bolela gore ga
ba kgone go mo tliša sefaleng.”—Mor.] Ke tla mo rapelela. Ke tla
ya tlase go yena, gona.
241 Go lokile. Ke nyaka lena batho ba go ratega fa, bao le tšwago
ka ntle ga—go tšwa ka ntle ga naga, go dumela se bjale. Ke nyaka
le dumele ka pelo ya lena yohle, gore ke…Gore Jesu Kriste ke
tokišetšo ya Modimo bakeng sa phodišo ya lena, gore Modimo o
tlišitše Jesu lefaseng bakeng sa phodišo ya gago.
242 Bjale, elelwang, ga go selo ka go nna, seo nka kgonago go
se dira go go fodiša. Eupša selo se nnoši ke se dirago, ke latela
taelo ye Modimo a mphilego, go e dira. Le go tseba…Le kwele
dikopano, tša ka fao feela se sengwe le se sengwe se diregilego.

Nnete, O tla dira seo. O tla e dira mosong wo bakeng sa gago,
gomme o ka kgona go ya morago go seemo sa gago mong sa go
ratega, go no hlalala le go botša batho dilo tše botse tše Modimo
a di dirilego.
243 Bjale, dihlotša di a sepela, difofu di a bona, difowa di a kwa,
dimuma di a bolela, tšona dilo di no ba ka Maatleng a Modimo
go e dira. Bjale ke nyaka lena bohle go dumela ka pelo ya lena
yohle. Bjale, selo se nnoši ke swanetšego go se dira, ke swanetše
go rapela le go bea diatla godimo ga gago, go rapela thapelo
ya tumelo. Gomme o swanetše go e amogela godimo ga wona
motheo, waMadi a a tšholotšwego a Jesu Kriste, gommeModimo
o tla go direla yona ka moka. O a e dumela bjale, ka pelo ya gago
yohle? O komana go e amogela. E dumele tlase ka pelong ya gago.
Lentšu, pele, le ka pelong ya gago, go e dira. Go lokile.
244 Bjale ke nyaka yo mongwe le yo mongwe go homola ka
kgonthe, goba feela mohuta wa go hama, e ka ba eng le nyakago,
ge re rapela ka phuthego. Morago, ka o tee ka o tee, gomme
Ngwanešu Neville o tla ba tlotša ka oli, ge ba etla go nna go
rapelelwa. Go lokile.
245 Bjale a re inamišeng dihlogo tša rena, mogohle. Gomme
metsotso ye mengwe le ye mengwe e sego mekae re tla ba le lena
le phagamiša hlogo ya lena.
246 Bjale, Tate wa Legodimong, re a Go leboga, mosong wo,
bakeng sa Jesu. Gommemo go eme, kamothalong womomosong
wo, mefokolo ya go fapana. Wena o tseba se e lego sona; ga ke
dire. Eupša, bokaonekaone bja tsebo ya ka, Morena, ke lekile go
ba botša gore O šetše o file phodišo ya bona. Ba bangwe ba bona
ba ka no ba matšatši a se makae go tloga lehung. Eupša, Tate,
thapelo e fetola dilo. Hiskia o rapetše, ka morago ga ge (Modimo)
O rometše moprofeta wa Gago godimo kua gomme o mmoditše
o be a eya go hwa; eupša o rapetše, gomme O bolokile bophelo
bja gagwe.
247 Bjale, Morena, ke rapela ka pelo ya ka yohle, bakeng sa batho
ba, gore O tla boloka bophelo bja bona, bakeng sa morero o tee,
Morena, bakeng sa letago la Gago, gore ba tla botša ba bangwe,
gomme ba bangwe ba tla botša ba bangwe. Letšatši la Morena
le batametše, gomme re swanetše go potlaka. Gomme re a tseba
Ebangedi ye e swanetše go rerwamogohle.
248 Gomme re thuše, lehono, bjale. Gomme tlotša bahlanka ba
Gago mo. Tlotša moago wo bonanana le go teba bjale. A nke
Morongwa yo mogolo yola wa Modimo a sepelele ka gare bjale
ka maatla a magolo. A sepelele tlase go bapa le methaladi, a sa
bonwe, efela tsebang gore O fa. Gomme ke a rapela gore O tla
fodiša yomongwe le yomongwe, ka Leina la JesuKriste.
249 Bjale ka dihlogo tša lena di inamišitšwe, yo mongwe le yo
mongwe, ka go iketla bjale, Dumela Feela, ka go nokologa ka

kgonthe, ge re…Ngwanešu Neville o tlotša balwetši, gomme ba
tliša go nna.

Feela…
250 [Yo mongwe o bolela le Ngwanešu Branham—Mor.]…?…
Yo mongwe le yo mongwe eba le tlhomphokgolo bjale. Fa go
monna yo a kekeretšago, diteme. Gomme o nyaka go rera Lentšu
la Modimo. O nyaka go lokollwa gore a kgone go rera Lentšu
la Modimo. Ke nyaka le be tlhomphokgolo, le go dumela gore
Modimo o tla tloša moya wo wa go kekeretša go tloga go monna
yo, bakeng sa letago la Modimo.
251 Bjale, Tate wa rena wa Magodimong, go emeng fa ka go ye
nnyane ye, tabarenekele ya kgale ya go se agwe makgethe, efela,
go tsebeng gore Letago la Shekinah la Modimo Yo a dutšego ka
tlase ga diphego tša go swarana tša Bakerubi o eme a le gona
bjale. Gomme ge disoulo tša rena di ka kgona go lokolla dilo
tša ditšhila tša lefase tše di sepelelago ka Bogoneng bja Gagwe,
gomme re kgona go ikwela le go tseba gore O eme fa, re tla ka
sebete, re tseba gore re tla…re tseba se, gore re be re tla hwa ge
e be e se bakeng sa letago la Kriste bjale, eupša Madi a Gagwe a
tšholotšwego a dira tsela. Re ka kgona go tla, ka gona, ka sebete
godimo go Terone ya Gago, ka tlase ga diphego tša go swarana
tša sefapano.
252 Modimo, monna yo fa, wa go bogega bokaone, yo mogolo,
monna wa go bogega bonatla a emego fa, a nyakago go rera
Ebangedi. A selo sa letago! Gomme efela, Sathane o mo file sa
go kekeretša, segalontšu sa go kgakgametša. Eupša o se nyaka
se sepele, lehono, gore a kgone go rera Ebangedi. O Modimo wa
ka Gosafelego, re a tseba gore O šomišitše, ka dinako tša go feta,
bakekeretši le bakgamakgametši. Eupša monna yo o nyaka go
lokologa, ka gore o ikwela go goboga ka yona. Kafao, lehono,
ka mediro ya Morena Jesu, ka lenaneo le le filwego ke Modimo
le tsela, ka bohlatse bja Moya wo Mokgethwa le Bogona bja
Modimo, gomme bjalo ka mohlanka wa Gagwe, ke bea diatla
godimo ga gagwe gomme ke ahlola moya wo. Leineng la Jesu
Kriste, a nke o tlogele ngwanešuwa ka. Gomme a nke selo se sebe
se se tloge, seo se tla šitišago Ebangedi. Gomme a nke a ye pele le
go kgona go rera Ebangedi, ka sa therešo sa go gala, segalontšu
sa go galagala, bakeng sa letago la Modimo.
253 Morena, ke bea tše, diatla tša ka, godimo ga gagwe, ka gore
ke thomo yaGago. Ke taelo yaGago go dira bjalo. Ka JesuKriste,
gore O e fe, bakeng sa letago la Modimo.
254 Ke nyaka hlogo ye nngwe le ye nngwe e inamišwe, gomme go
se be motho go phagamiša dihlogo tša lena go fihla le nkwa ke
bolela bjalo, ka kgopelo.
255 MoyawoMokgethwa, fodiša ngwanešu yo fa, ka Leina la Jesu
Kriste, bakeng sa Letago laModimo le Ebangedi.

Gomme ke a go ahlola, wena yo mobe. Tloga, ka Leina
la Jesu.
256 Bjale, ngwanešu wa ka, ke a dumela gore o ya go rera
Ebangedi. Ke a dira. Gomme ke a dumela gore o ya go
e dira ntle le go kekeretša, ntle le go kgamakgametša. Ke
nyaka o re, “Tumišang Morena.” [Ngwanešu o re, “Tumišang
Morena.”—Mor.] “Haleluya.” [“Haleluya.”] Ke wena yoo. “Ke
rata Morena.” [“Ke rata Morena.”] “Ke Mo fa tumišo.” [“Ke Mo
fa tumišo.”]
257 Le a bona, go fapane bjale. [Ngwanešu o bolela le Ngwanešu
Branham—Mor.] Bjale ke nyaka…Ke ka baka leo ke nyakago go
bolela le wena lebakana. O ikwela bokaonana bjale, o ikwela go
fapana. Nnete, gobane Morena o—o file se go wena, selo se ile, ee
yeo ke nnete. [“Amene.”] A ke…
258 Bolela se, “Ke rata Jesu.” [Ngwanešu o re, “Ke rata
Jesu.”—Mor.] “Tumišo e be go Modimo.” [“Tumišo e be go
Modimo.”] Ga ke dumele e tla tsoge ya tla gape.

Bjale e nong go swara dihlogo tša lena di inamišitšwe.
Theetšang monna yo.
259 “Ke rata Jesu.” [Ngwanešu o re, “Ke rata Jesu.”—Mor.]
“Tumišo e be go Modimo.” [“Tumišo e be go Modimo.”] “Ke tla
rera Ebangedi.” [“Ke tla rera Ebangedi.”]
260 Ga go go kekeretša le gatee. O fodile. Modimo a go šegofatše,
ngwanešu. Eya pele tseleng ya gago bjale, o hlalala.
261 Bjale a re phagamišeng dihlogo tša rena le go fa Modimo
tumišo, e reng, “Ke a Go leboga, Morena Jesu.” [Phuthego
e re, “Ke a Go leboga, Morena Jesu.”—Mor.] Fao go ya
monna ka bodireding, go rera Ebangedi, yo gatee a bego a le
mokgamakgametši.
262 Moshe o boletše eng? “Ke nna monna wa polelo ya go
nokologa. Ke na le dipounama tša go kekeretša,” le go ya pele.

Modimo o rile, “Kemang a dirilego dipounama tšamotho?”
263 A le a dumela bjale? Ebang le tumelo bjale.
264 A le ka inamiša dihlogo tša lena gape, bakeng sa motho yo
mongwe. Yo mongwe le yo mongwe ka thapelong bjale. Ebang
tlhomphokgolo.
265 Bjale, bothata bja gago, kgaetšedi? [Kgaetšedi o re, “Ke na
le bothata ka lehlakore la ka; letšhogo.”—Mor.] O tšwa kae,
kgaetšedi? [“Hamilton.”] Hamilton, Ohio. O a dumela o ya gae
o fodile? [“Ee, ke a dira.”]
266 Bjale, mohumagadi o na le bothata ka lehlakoreng la gagwe,
gomme o tšwa Hamilton, Ohio. Gomme o tšhogile go fetiša. Go
ka no se be le selo se diregago seo o ka kgonago go se bona, eupša
Modimo o tla se dira feela go swana. Mahloko a tla mo tlogela,
ke a dumela; ge o ka dira, le nna.

267 Bjale, morategi Tate wa Legodimong, re lemoga gore mo,
felotsoko go gona, go eme Morena Jesu. Gomme kgaetšedi wa
rena o tlile ditsela tše telele tlase mo go rapelelwa. O na le
bothata ka lehlakoreng la gagwe, o tšhogile. Eupša, Wena,
Morena, Yo a tsošitšego Jesu, le go dira tokišetšo…
268 Gommemorago, mengwaga ya go feta, bjalo kamošemane yo
monnyane wa kgale, a eme godimo mošola ka tlase ga mohlare,
O rile, “O se tsoge wa kgoga, goba go nwa, goba go tšhilafatša
mmelewa gago. Go tla ba lemošomowoo o tla o dirago ge o gola.”
Sese sona. O se tiišeditše ka Morongwa wa Seetša. O rometše
diphoofolo ka gare go rapelelwa. O swieletše go dikologa lefase
ka tsošeletšo, bjalo ka ge O tshepišitše tlase fa mo nokeng, gore
O tla e dira.
269 Gomme mo mosadi yo o eme, lehono, go lokollwa. Gomme,
Tate, ka Madi a bohlokwa a Jesu, ka thero ya Lentšu, Ke bea
diatla godimo ga kgaetšedi le go mo lokolla go ya ka Lentšu
la Modimo le tumelo ya gagwe. Ke ahlola selo se seo se mo
tshwenyago, moriti wo wa kgale wa leswiswi woo o mo dirago
a tšhoge. Ke o lahlela kgole go tloga go yena, ka Leina la Morena
Jesu, go tšea matsapa.
270 Sathane, o ka se kgone go mo swara botelele. O tšwa kgole. O
yamorago ntle lewena. O ile, ka JesuKristeMorwawaModimo.
271 “Thapelo ya tumelo e tla phološa molwetši.” O boletše bjalo,
Modimo, gomme o ba gabotse. Re leleka lenaba bjale; kgopela
Madi a moloki Morena Jesu, gare ga gagwe le lenaba, ka Leina
la Jesu.
272 Bjale, e ka se kgone go ba selo bokantle. Eupša o—o ikwela
gore o fodišitšwe. A ga o, kgaetšedi? [Kgaetšedi o re, “Ee, ke a
dira.”—Mor.]Mahloko ga a ka lehlakoreng la gago. A ile. O ikwela
go fola le gabotse. Bjale feela thwi mo.
273 Mohumagadi šo. O ka no phagamiša hlogo ya gago. Go tšwa
Ohio, ka bothata bjola ka lehlakoreng la gagwe. O re, “Mahloko
ohle a ile.” Megalatšhika ya gagwe e homoditšwe. Go no swana
le monna…A yeo ke nnete, kgaetšedi? [Kgaetšedi o re, “Yeo ke
nnete.”—Mor.] Bjale o ya gae go fola. Jesu, MorwawaModimo, Yo
a legomomosongwo, o go dirile o fole. Ebamohlankawamogale
bakeng sa Gagwe. Modimo a go šegofatše.
274 Bjale a re reng, “Tumišang Morena.” [Phuthego e re,
“Tumišang Morena.”—Mor.] Go ka reng ge e be e le wena o
tlaišega ka mokgwa woo? Go lokile.
275 Bjale a re ka inamiša dihlogo tša rena gape, feela ka go…
bakeng sa lentšu la thapelo. Go lokile.
276 Bjale re…?…Bjale, ya, kgopelo ya gago ke eng? Oo…?…
Oo, ke e bona e thothomela. Oo, nna!…?…

Bjale, yo mongwe le yo mongwe tlhomphokgolo ka kgonthe,
ge le rata.

277 Bjale, Tate wa rena wa Legodimong, mohumagadi yo
monnyane yo o a tla, a sa thušege, go tšwa go dingaka. Ba dirile
tšohle ba tsebago mokgwa wa go di dira. Sefahlego sa gagwe
se thothomela, megalatšhika, se sengwe se fošagetše. Dingaka,
ba leka go hwetša, eupša ga ba kgone go hwetša gobaneng
mogalatšhika o ka se šome gabotse. Gomme, ka go seo, o babja
gohlegohle. Therešo, Morena, a yeo ga se tsela ya lefase lehono!
Eupša, go tsebeng gore, o eme fa, a hloka thušo, ka Bogoneng bja
Gago. Ka gona, bjalo kamohlankawaGago, kemo tliša goWena,
ka tumelo yohle ye ke tsebago bjang. Gomme go tsebeng gore ke
Sathane yoo a robilego mogalatšhika wola, go ne se sengwe sa
go se bonwe seo dingaka di sa kgonego go se hwetša, se dira
mogalatšhika wola go rorometša leihlo le sefahlego sa gagwe.
Eupša O ka se dira se tloge, Morena, gobane O Jehofa Modimo.
Ke Wena yo a filego sehlabelo kua Khalibari, gomme re a se
amogela bjale.
278 Sepela, wena moya, wena yo a rorometšago sefahlego sa
gagwe, wena yo a tlaišitšego mmele wa gagwe. Re tla Leineng
la Jesu, bonanana go tšwa Khalibari, go tšwa Lentšung, gomme
re a go ahlola. Re tleleima gore o ka se dule boteletšana bjo bo
itšego. Mosadi o lekile ka dingaka, gomme ba dirile tšohle ba
tsebago mokgwa wa go di dira, eupša o ikutetše dingaka. Eupša
o ka se kgone go ikuta go tloga go Modimo. O tseba gore o mang.
Kafao, bjalo ka mohlanka wa Gagwe le moemedi wa Gagwe, ke
re go wena go tlogela kgaetšedi wa ka. Tšwela ka ntle ga gagwe.
Lentšu la Modimo le rile, “Ge ba bea diatla godimo ga balwetši,
ba tla fola,” kafao o fentšwe bjale ka go poelano ya Khalibari.
Tloga go mosadi yo, ka Leina la Jesu Kriste. Ke mo lokolla go
tloga go wena, ka thomo ya Jesu Kriste, gore re swanetše go bea
diatla go balwetši le go leleka meboya ye mebe. Gomme o yo
mobe, gomme o swanetše go mo tlogela. Gomme o ya gae le go
fola, ka Leina la Jesu Kriste.

Bjale ka dihlogo tša lena di inamišitšwe feela boteletšana
gannyane.
279 Bjale, Mdi. Kinzer, ke a dumela leina la gago e be e le. Go
ka se be selo tlwa, feela tumelo ya gago, go emiša go thuhlulana,
ge e sa le re rapetše, go theoga lehlakore. Eupša ke a dumela,
ka pelo ya ka yohle, gore o gabotse, gomme o fodile. E be e le
lehlakore le ka mo, thwi go bapela ka gare ga sefahlego sa gago.
Bjale a o ka tla mo. O tšwa kae bjale? [Kgaetšedi o re, “Boston,
Kentucky.”—Mor.] Boston, Kentucky.

A o ka phagamiša hlogo ya gago.
280 Mohumagadi, ka lehlakoreng le la sefahlego sa gagwe, o
bile le se sengwe go tšwa mogolong wa gagwe go theoga mo
se roromela, go tabogela godimo le fase, mogalatšhika. Ke eng
seo? Go no swana le ge Beibele e rile, “Moya wa difoa o tšwile
ntle ga monna.” Ngaka ga se a ke a kgona go e hwetša ka baka

la gore e be e le—e le karo ya mogalatšhika. Mogalatšhika o
sa le gona, eupša go ne se sengwe ka go mogalatšhika wola,
go o dira o taboge le go ya pele. Dingaka ga se tša kgona go
hwetša seo, ka nnete, ka gore…[Kgaetšedi o re, “Ke bile go tše
lesometharo.”—Mor.] O bile go dingaka tše lesometharo tša go
fapana. Gomme bjale Jesu Kriste o e emišitše, gomme šole yena
pele ga lena. Gomme o tla fola. O tla ba gabotse bjale.
281 Modimo a go šegofatše, KgaetšediKinzer. [Kgaetšedi o bolela
le Ngwanešu Branham—Mor.] Modimo a go šegofatše.
282 Se se direga go ba letšatši la gagwe la matswalo, gomme o
rile o thabile kudu a kilego a ba. Mo lebeleleng ge a eya tlase.
A seo ga se kgahliše? A re reng, “A go lebogwe Modimo.” “A go
lebogwe Modimo!”
283 Bjale, re rata morategi wa rena Morena Jesu ka pelo ya rena
yohle. Mo ka tabarenekeleng, re ithutile go Mo rata, le go Mo
tshepa bakeng sa se sengwe le se sengwe re se hlokago.
284 Bjale, ke a le leboga go bolokeng hlogo ya lena e inamišitšwe.
Gomme bjale ba tla tliša molwetši wa go latela, ge le inamiša
hlogo ya lena le go ba ka thapelong. Ke dithapelo tša lena,
le lena.
285 Wena o…[Kgaetšedi o re, “Mdi. Brown go tšwa Lima,
Ohio.”—Mor.] Uh-huh. Gomme eng…[“…?…”] Nnete.
Gomme bothata bja gago ke eng? [“…?…”] Uh-huh. A ke, o—o
sefoa goba se sengwe, ka go ya gago…?…[“…?…”] Uh-huh.
[“…?…”] Ee, meme. [“…?…”] Se sengwe boka dišo goba se
sengwe? Go lokile. Gomme o tšwa Ohio?
286 Kgaetšedi yo o tla go tšwa kgole Ohio. Bothata bja gagwe bo
ka ditsebeng tša gagwe. Di…Di a phatloga le go elela, gomme
e mo hlolela bothata bjo bontši. Gomme re a dumela gore Jesu
a ka fenya se, goba o šetše a se fentše. Gomme re a tla bjale go
tleleima phenyo ya gagwe ka Khalibari.
287 Bjale, wa rena yo botho, Tate wa Legodimong, re tliša go
Wena kgaetšedi morategi wa rena yo a tlilego kgole go tšwaOhio,
fa, lehono, go fodišwa. Gomme ka pelo ya ka yohle, le dithapelo
tše telele go kgabola bošego, ke kgopetše Wena, Morena, go dira
dilo tše. Gomme ke a tseba gore go bonolo go Go kgopela, ge O
rile O tla e dira. Gomme ke—ke no leboga kudu goreO e dirile.
288 Gomme bjale re mo tliša go Wena, ka seetša sa sefapano
sa Khalibari, moo Jesu, a emego fale, yoo a dirilego po—po
poelano. Ka fao O lekeletšego magareng ga magodimo le lefase,
go boelanya ba Legodimo go tša lefase, ka go tšhollwa ga Madi
a Gago Mong. Ka fao O phagametšego godimo go tšwa lefaseng!
O hwile sebakabakeng. Gomme fao Madi a rothetše godimo ga
lefase, go dira patso go sefapano sa kgale sa Khalibari. Fao kemo
O thopilego mebušo. Fao ke mo O hlakotšego Sathane se sengwe
le se sengwe a bego a na le sona. O tšeetše morago, le go fa bana
baModimo, sa bona se ba lebanego. Fao ke mo O re fago Bophelo

bjo Bosafelego. Fao ke mo O re fago tshepišo ya tsogo. O Tate wa
Legodimong, yo a patetšego poreisi!
289 Gomme, lehono, O lefile bakeng sa phodišo ya gagwe.
Gomme ke eme bjalo ka mohlanka wa Gago, mmogo le makgolo
a a badiredi ka moagong wo. Gomme re ahlola diabolo yo yoo a
tlaišago kgaetšedi wa rena. Gomme re re, ka toko ya Kriste, ka
taelo ya Gagwe kua Khalibari, re go lelekela kgole le kgaetšedi
wa rena. Le go mo romele gae ga gagwe ka Ohio, go tše go
se tsoge tša bela godimo kua le go phatloga gape, gore o tla
thakgafatšwa ka go felelela. Ka Jesu Kriste, Morwa wa Modimo,
re a e kgopela. Amene.
290 Bjale, kgaetšedi, ge…Nnete, go no bontšha e ka ba eng, o
ka se kgone go e dira, eupša o a e dumela, a ga o? [Kgaetšedi o
re, “Ee. Ke a e dumela.”—Mor.] O a e dumela. Ke nyaka o sepele
godimo fa.
291 Bjale, go wena, o ka no phagamiša hlogo ya gago. Kgaetšedi
wa rena fa o be a sa kgone go bontšha e ka ba eng, gobane e be e
sa elele ka nako yeo, ditsebe tša gagwe. Eupša re na le, mosong
wo, netefatšo, ka pelong ya ka le ka pelong ya gagwe, gomme, ke
na le nnete, ka pelong ya gago, goreModimo o fodišitše kgaetšedi
wa rena. A o a e dumela? [Kgaetšedi o re, “Amene. Amene. Ke a
Go leboga, Jesu.”—Mor.] Gomme e tla ba bopaki.

Gomme Modimo a go šegofatše, kgaetšedi. Amene. A go
lebogwe Modimo!
292 Bjale a re ka inamiša dihlogo tša rena gape, ge re rapelela yo
mongwe gape.
293 Gabotse, kgaetšedi, ke go bona godimo ga lehlotlo la gago,
kafao ke a tseba gore bontši ke seo.
294 Bjale a re ka rapela. Inamiša hlogo ya gago, nakwana feela,
ge ke bolela le kgaetšedi.
295 Bjale, bothata bja gago ke eng, kgadi? [Kgaetšedi o bolela
le Ngwanešu Branham—Mor.] Ee, meme. Gomme ye ke—ke go
thekesela fale, a yeo ke nnete? [“…?…”]…?…Kgatelelo
ya godimo ya madi. Ee, meme. Gomme o Mokriste? [“Ee,
mohlomphegi.”] Ee, meme. Gomme o a dumela bjale gore o tlile
go Morena Jesu, kgaetšedi? [“Ee.”]
296 Bjale, kgaetšedi wa rena o na le dikokoilane tše mpe. O
sepela godimo ga—ga—ga lehlotlo la go ikokotlela. Gomme o na
le kgatelelo ya godimo ya madi, le—le dilo tše ntši tša phošo ka
yena. Re mo iša go Jesu, ka nako ye, bakeng sa phodišo ya gagwe.
Lena ebang thapelong bjale, gore thapelo ya lena e ke e ye go mo
kgabola.
297 Bjale, morategi Tate wa rena wa Legodimong, kgaetšedi
moratwa wa rena o eme mo, go le bjalo mosadi yo moswa. Eupša,
Sathane o tla mo fa setorouko ge a ka kgona; o tla mmea godimo
mošola, malaong a tlaišego. O tla mmea ka ntle ga thomo, ge a

ka kgona, ka gore ga a nyake bopaki bja gagwe. “Gobaneng se
se diregile go Mokriste yo? Gobaneng?” Re tla botšiša, goba bao
ba ka se kwešišego. Eupša, Tate, re a tseba gore e be e le bakeng
sa letago la Gago.
298 Go boletšwe nako ye nngwe, “Ke mang a dirilego sebe;
mošemane yo, gobammagwe, goba tatagwe?”
299 O rile, “Le o tee, eupša gore mediro ya Modimo e dirwe go
bonagala.”
300 Re dumela seo go kgaetšedi wa rena, mosongwo. Re a dumela
ke ka baka leo dikokoilane tša gagwe di tsenego ka go seemo seo.
Re a dumela ke ka baka leo kgatelelo ya godimo ya madi e mo
rathilego, gore O kgone go mo laetša lerato le botho bja Gago go
yena, gore O ka netefatša go yena gore O Jehofa Yo a fodišago
malwetši a rena.
301 Modimo, re a rapela gore kgatelelo ye ya madi e tla theoga ka
tsela ye bjalo, go fihla ngaka a tla re, “Go diregile eng kawena?”

Ka gona, go ngaka, o tla re, “Jesu omphodišitše.”
302 Re a rapela, Modimo, gore O tla mo dira a sepele ka dikokoila
tše ntle le thekgo ye. Gore o tla kgona go sepela le go phela le—
le go ba boka a nyaka go ba. Gomme, Tate, Lentšu le ile pele,
efela ka go bonolo bja Lona le tsela ya go rengwa godimo, eupša
ka kgonthe Le tšere pelo ka go…lefelo ka dipelong tša Bakriste
ba. Gomme bjale o eme fa. O letile phodišo ya gagwe. Wena ga
o tsoge wa lahlegelwa ke motho. Gomme ke a rapela, Tate wa
Legodimong, gore O tla fodiša kgaetšedi wa rena le go mo dira a
welwe ke maruru.
303 Gomme bjale, bjalo kamohlanka waGago, bjalo ka yomotee
yo a dumelago ka go Wena, mmogo le bahlanka ba bangwe ba
ba Gago, bao ba inamilego ka thapelo. Re tliša kgaetšedi wa
rena godimo Khalibari; mošola go lekeletše Morena Jesu. Oo,
go makatša bjang! Go emeng mošola, lefase ka tlase ga Gagwe,
magodimo ka godimo ga Gagwe, a boelanya Modimo le motho
mmogo. Gomme re tla Leineng la Gagwe.
304 Gomme ke eng e thibelago mosadi yo go beng mohlanka
wa go lokollwa ka botlalo, ke diabolo. Gomme fao, Jesu, O mo
hlobotše thoso, gommeO…tšere tokelo ye nngwe le ye nngwe ya
semolao a bilego le yona, kgole go tloga go yena. Gomme lehono
o no ba mofori, gomme re ka se e amogele. Re ka se e amogele,
gobane Jesu Kriste Morwa wa Modimo o re fa…o e netefaditše.
O re boditše re ka e dira, gomme re a e dumela. Gomme re buša
morago seo a lekago go hlakola kgaetšedi wa rena. Re mo fa go
phelega ga gagwe. Re tšea bofokodi bjo go tšwa dikokoilaneng
tša gagwe. Re tšea kgatelelo ye ya madi morago go seemo sa yona
sa go itekanela, gomme re kgalemela diabolo yo a e dirilego, ka
Leina la JesuKriste, ka seetša sa sehlabelo saKhalibari.

305 Tšwela ka ntle ga gagwe, Sathane. O yo mobe, gomme o ka
se sa kgona go mo swara gape.
306 Gomme Wena, Morena, Yo a filego pono bošego bjo bongwe,
gomme o rile, “Dilo tše di tla ba.” Wena o Therešo, gomme ga o
kgone go palelwa. Gomme ke a kgopela bjale bakeng sa tokologo
ya kgaetšedi wa rena, ka Leina la Jesu Kriste, Yo a tla amogelago
tumišo yohle le letago.

Gomme dihlogo tša lena di inamišitšwe, yo mongwe le yo
mongwe.
307 Bjale, kgaetšedi, ka kgonthe, bokantle, ke…selo se nnoši
nka kgonago go se bolela, gore sefahlego sa gago, e bego e le se
sehubedu ka kgonthe le go phadima ge o etla godimo, se ile fase.
Ga ke tsebe ge eba o ikwela yona. [Kgaetšedi o re, “Ikwela go
homola.”—Mor.] O ikwela go homola le go fola. Gomme bjale a
re boneng lehlotlo la gago mo, motsotso feela. Ga ke dumele o ya
go swanela go ba le lona gape, e no sepela tikologong fa ntle le
lona. [Kgaetšedi o bolela le Ngwanešu Branham.] E no sepela, o
a bona, e no sepela go dikologamo. Bjale seo se gabotse.
308 Bjale ke nyaka lena bohle go lebelela. Mohumagadi yo a bego
a kokomogile gohle ka sefahlegong sa gagwe, o ikwela go homola.
Lebelelang ka fao go lebegago bjale. Le bone sefahlego sa gagwe,
ka fao a bego a lebega bohubedu. Gomme šo o…Gomme o
ikwela go itekanela, gore Modimo o mo fodišitše le go mo dira
a welwe ke maruru. Gomme, lehlotlo la gagwe, a ka se sa hloka
leo gape, ga go kgathale mo a lego.
309 Eya pele tlase, kgaetšedi, nno—nno tšea selo gomme o se
rwale mmogo, o no ba…le lekeletše godimo ka ntlong ya gago
bakeng sa segopotšo, o a bona, o ka se swanele go ba le lona.
310 A re reng, “Tumišang Morena.” [Phuthego e re, “Tumišang
Morena.”—Mor.]

Go lokile, a re ka inamiša dihlogo tša rena gape bjale bakeng
sa thapelo.

Go lokile, a o ka tliša kgaetšedi.
311 Gomme bothata bja gago ke eng, kgaetšedi? [Kgaetšedi o
bolela le Ngwanešu Branham—Mor.] Oo. [“…?…”] Oo. O tšwa
kae? [“Madisonville, Kentucky.”] Madisonville, Kentucky. Mdi.
Jackson.
312 Kgaetšedi yo o ne atheraithisi, le mathata a ka gare ao a lego
gampe kudu. Gomme ga ke tsebe se se ka tsogego sa direga ge
Modimo a sa mo dire a fole. Go molaleng o tla swanela go ba
le karo, gomme seo ke kotsi kudu ka nako yeo, kafao re a rapela
goreModimo o tla ba le kgaogelo le gomo fodiša.
313 Wa rena yo botho, Tate wa Legodimong, re tliša go Wena,
lehono, kgaetšedi morategi wa rena, o tlile tsela yohle go tšwa
Madisonville, Kentucky, tlase mo go rapelelwa. Gomme Wena o
Mofodiši, Mokgethwa. Gomme ke mo tliša ka go mokgonatšohle

wa Gago, le ka go Bogona bja Gago bjo bogolo, yena…Maatla
a Gago le Bogona bja Gago, go kgalemela atheraithisi ye ya
kgale ye e tla beago tšhologo ya khalesiamo go kgabaganya
marapo a menwana ya gagwe, yeo e tla tšhollelago khalesiamo
dikokoilaneng le matolong a.
314 O robetše fale, a otlollogetše ntle godimo ga malao, yo
mongwe omo fepa ka tšhupu. Oo, wenamoya womobe, o tla dira
bophelo bja gagwe go tšewa, go tšwa go bofokodi bjo bongwe bjo.
Eupša re a mo tliša, lehono, go Jesu Kriste.
315 Gomme, O Modimo, go kuketša tumelo ya ka mong bakeng
sa gagwe bjale, go tsebeng gore thapelo ya tumelo e rapetšwe!
Ke ahlola diabolo, ke mo lelekela kgole go tloga go yena, ka Jesu
Kriste Morwa wa Modimo; mo lokolle go tšwa go atheraithisi le
ohle malwetši a mangwe a, gore a kgone go ya gae le go fola, le go
fa bopaki gohle go kgabola naga yeo, bja letago laModimo.
316 Sathane, o lahlegetšwe ke phenyo, gomme Jesu Kriste o
fentše. Gomme a nke a fole, ka Jesu Kriste. Amene.
317 Kgaetšedi, morategi, go ka no se be selo seo batho ba ka
kgonago go se bona, eupša ke a dumela gore o fodišitšwe.
Phagamiša maoto a gago, nno bona ge eba o ikwela bokaone, go
tšwa go atheraithisi ya gago. O ikwela gabotse bjale? Bjale bohle
le kgona go bona ka fao a sepetšago maoto a gagwe, go nyakile.
Sepelela thwi pele go theoga bjale, feela boka yo monnyane,
mohumagadi yomoswa, feela gore ebile ga o…
318 Re no tumiša Morena Jesu bakeng sa botho bjohle bja Gagwe
le kgaogelo!
319 Bjale ebang tlhomphokgolo, yo mongwe le yo mongwe, ge re
rapela. Gomme bjale feela nthathana gannyane, gomme re…
ka pela ge re rapelela lesea le, morago re tla fa go khutša go
gonnyane, morago le ka sepela. Go no re tšea e ka ba metsotso
ye meraro bjale, ka gona re tla ba le go khutša go gonnyane,
gommemorago re tla thoma ka batho ba bangwe gape. Go lokile.
Yo mongwe le yo mongwe feela tlhomphokgolo ka kgonthe bjale.
Go lokile.
320 A ke lesea le le nyakago go rapelelwa? Gomme o nyaka go
rapelelwa, le wena? Ngwanešu Wilson, ke thakgetše go hwetša
go šikinya seatla sa gago. Gomme lesea la gago ke…[Kgaetšedi
o bolela le Ngwanešu Branham—Mor.] Oo, ke a bona. Oo, ee, ke a
bona. Ke lona leo le nago se sengwe boka meutlautlego. Le a wa.
Ke a bona o thudišitše sefahlego sa gagwe se sennyane, godimo
fale. Gabotse, gona, kgaetšedi, a o tla dumela, lewena,Ngwanešu
Wilson, lehono gore Jesu o tla tloša se go tloga go lesea la gago,
gomme—gomme a dira le fole?
321 Bjale, lesea le lennyane le emego mo, le na le se sengwe sa
phošo. Le bile le meutlautlego, gore le a wa. Gomme sefahlego
sa lona se sennyane, mahlo a lona a mannyane, a tlapirigantšwe
le go ba a maso, le go ya pele. Gomme tate o nyaka phodišo, le

yena. Bjale, re a rapela gore Modimo o tla tloša thogako ye go
tloga go lesea le lennyane lela.
322 Bjale, batheeletši, a le dumela gore wa rena yo botho, Tate wa
Legodimong, ka kgaogelo ya Gagwe, yo a tla dumelelago lesea
le lennyane le go fola, e sego go ba le meutlautlego ye, gore e
tla le tlogela? A le a dumela, ge re kgopela Tate wa rena wa
Legodimong, O tla e dira? Go lokile.

A re rapeleng.
323 Gomme, Ngwanešu Wilson, bothata bja gago e be e le
eng? Ke lebetše. [Ngwanešu Wilson o bolela le Ngwanešu
Branham—Mor.] Uh-huh. Ke a bona. Go molaleng selo sa go
swana se e bego e le bothata ka lesea, le yena.

Go lokile, bjale a nke bohle re be tlhomphokgolo ka kgonthe.
324 Bjale, Tate wa rena wa Legodimong wa go loka, re tliša go
Wena, pele, ge la mathomo go etla ka lefaseng, tatago lesea.
Gomme dilo tše mpe di diregile go yena. Diabolo o mo fentše ka
dinako tše ntši tše kgolo. Eupša, lehono, re mo tliša ka Bogoneng
bja Jesu Kriste, ka tsela ya thapelo. Re mo tliša Khalibari, moo,
fao Jesu a hwilego gore A be le dikwi tše tlhano ka botlalo.
Gomme re a rapela, Modimo, gore O tla mo gaogela. Gore, re
dumela gore dilo tše tšeo re di dirago ke go ya ka Lentšu la Gago.
O rile, “Leineng la Ka ba tla lelekela ntle moya wo mobe.” Re
dumela seo. Le ge, dinako, batho…
325 [Ga go selo go theipi—Mor.]…ompoditše selo se se itšego go
dira, le se sengwe go bolela. Gomme ga se nke ka kgona go elelwa
se e bilego A se boletšego, ge ke phafoga. Le elelwa seo. Bošego
bjo bongwe, ka ponong, ge A boletše le nna, “Gomme dilo tše di
be di se tša swanela go dirwa phatlalatša. E swanetše go dirwa
ka sephirimg.” Gomme Ngwanešu Cox, yo a emego kgauswi, re
šišintše, mohlomongwe go tla ba kaonekaone go dumelela batho
go tla go dikologa ka tsela ye, go ntira ke be le yomotee motho ka
motho ka nako, ka—ka kamoreng ya thapelomo, gore se se dirwe.
326 Lamorena la go feta, ge ke be ke le mo, ke be ke dira se
pele ka tabarenekeleng. Ke na le yo mongwe le yo mongwe ka
hlogo ya bona e inamišitšwe, gore ke kgone go sepelela tlase kua
go mosadi yo a bego a golofetše, a robetše godimo ga leako le.
Gomme o ile a lokollwa ka go felela.
327 Gomme mosong wo, ke rile, “Modimo, ge O ka no nthuša
lebakana, go fihla lešaba le sa dudišege. Gabotse, nthuše, go
fihla, mohlomongwe ge nka kgona go swara batho ka dihlogo
tša bona di inamišitšwe, gore ba se e bone e dirwa.” Le a bona?
Yo mongwe le yo mongwe…
328 Gomme ge ke bea…thoma go bea diatla tša ka godimo ga
batho, ka gona yomongwe le yomongwe a thoma go hwetša, “Oo,
ke E kwa ka seatleng sa ka.” Le a bona, ka mokgwa woo. Gomme
ge O etla, gona yo mongwe le yo mongwe o thoma…Le bona ka

fao e bago? E bego e le dikekišo ka go felela tša senama. Yeo ke
nnete tlwa. Moya woMokgethwa wa go swana woo o mpoditšego
go e dira, o rile e be e le. Kafao ke tsebile e be e le phošo.
329 Kafao ke ge A mpoditše bošegong bjo bongwe, o rile, “O
dirile dikekišo tše ntši tša senama go tsoga, le go dira seo.” O rile,
“Bjale a nke go se be yomotee a kilego a bona se.”
330 Gomme seo ke se ke bego ke se dira mosong wo, feela gore
bohle le tle le tsebe. Le tla bona bjale gore ke le boditše therešo.
331 Le no šetša bjale se Morena a yago go se dira ka go
ditsošeletšo tše tšeo di tlago. Go ya go ba ka go fetišiša, ka botlalo
ka godimo ga e ka ba eng yeo e kilego ya dirwa golebjalo. Le no
bona bjale. Elelwang, ga se nna moprofeta wa maaka. Ke bolela
therešo. Modimo a ka se aketše. Gomme go bona ge eba ga e ye
go ba ye kgolwane go feta e kilego ya ba ka nako e ka ba efe.
332 Bjale, lena batho ba go ratega, go na le ba bantši ba lena ba
lokologantšwego godimomo go rapelelwa. Go ba thari. Ke tla…
Gomme—gomme ke—ke a tseba le nyaka go rapelelwa. Gomme
ke nyaka go rapelela dilo tše. Mohumagadi o na le mosetsana
yo monnyane o eme mo; gomme mme o swere lesea le lennyane;
le—le bohle; gomme re ba nyaka ba rapelelwe. Re ba nyaka ba
hlakodišwe, a ga re? Re ba nyaka ba dirwe go loka, yo mongwe le
yo mongwe yo motee; bašemane ba bannyane ba khunamile fase
mo; gomme bohle morago ka fale, batho; le batho fa ka kankere,
le sebopego se sebe, gomme ba ya go hwa.
333 Bjale, a ga re dumele gore Jesu o fa bjale? A ga re dumele gore
O fa? Gomme re a dumela, ka pelo ya rena yohle, gore O ya go
dira yo mongwe le yo mongwe wa rena go fola. A ga le dumele
seo? O re rata bohle. Modimo ga a hlomphemotho.
334 O ya go fodiša mosetsana yo monnyane, a ga se Yena,
kgaetšedi kua le mosetsana? O…[Kgaetšedi o re, “O šetše a
thomile.”—Mor.] “O šetše a thomile!” Šegofatša pelo ya gago!
O tšwa kae, kgaetšedi? [“Crestwood.”] Crestwood, Kentucky.
[“Monna yo fa o mo rapeletše, bošegong bjo bongwe, gomme o
be a welwa ke maruru ge e sa le.”]
335 Oo, a re reng, “Tumišang Morena.” [Phuthego e re,
“Tumišang Morena.”—Mor.] Ngwanešu Neville o a tla, o rapetše,
mosetsana yo monnyane yo.
336 Gabotse, mokgotsi wa ka fa, Ngwanešu Wood, o tšwa
Crestwood. Gomme ya gagwe…Aoa ba tseba, NgwanešuWood,
a o a dira? Huh? [Ngwanešu Wood o re, “Ee.”—Mor.] Uh-huh! Ke
rakonteraka ntle kua.

[Kgaetšedi o re, “Kemmone godimo kua.”—Mor.] Ee.
337 Gomme lesea le lennyane mo, le tšwa kae, kgaetšedi?
[Kgaetšedi o re, “Gary, Indiana.”—Mor.] Gary, Indiana. Gomme
o a dumela le tla dira, ya—yamoragoGary le go fola, a ga o? [“Oo,
ee.”] Kgonthe, o a dira. Go lokile.

338 Gomme bašemane ba bannyane ba tšwa kae? [Ngwanešu o
re, “Austin, Indiana.”—Mor.] Austin, Indiana. O a dumela o ya
morago le go fola, lehono, le wena, a ga o? Nnete, re a dira.
339 A lesea le lennyane lela le tla rapelelwa, kgaetšedi? O tšwa
kae? [Kgaetšedi o re, “Indiana.”—Mor.] Indiana. Kae? [“New
Albany.”] New Albany. A o a dumela lesea le lennyane le ya go
fola? Nnete.
340 Gomme a le dumela batho bohle ba bangwe ba ba ya go fola
tikologong mo, yo mongwe le yo mongwe? Bjale a re itlemeng
renabeng mmogo, gomme re re, “Jesu Kriste, O a phela le
go rena!”
341 Oo, nagana ka bogolwane bja Morena Jesu; Yo a kgonnego
go dira mahlo a lesea lela la go foufala ka go felela a bulwe; Yo a
kgonnego go dira monna yola wa go kekeretša yoo…[Ngwanešu
Branham o ekiša mokgamakgametši—Mor.]…le go ema fa le go
bolela ka sebete le go itekanela, Ke mang a ka dirago dilo tše
dingwe tše go direga?Modimo keModimo, a ga se Yena?
342 Tšeo ke dilo tše dinnyane, go se A yago go se dira. O no ya
go dira tše kgolo, dilo tše kgolo, le go no tšwelapele a di dira go
fihla A etla. Yeo ke nnete.
343 Bjale ke tla le botša mokgwatebelelo go tsena ka go wona.
Tsenang ka go mokgwatebelelo wa se, “Jesu, O fa. Bjale ke
amogela phodišo. Ke e dumela ka pelo ya ka yohle. Gomme bjale
e fedile.”
344 Gomme ka pelong ya gago, go no swana le ge o etla go Yena
go phološwa, o re, “Morena Jesu, ke neela tšohle tša ka. Ga go sa
na selo gape nka kgonago go se dira. Pelo ya ka še. Bophelo bja
ka šebo. Ke neela bonna go Wena.” Seo ke sohle se ka dirwago.
Gona o re, “Ke a dumela, Morena Jesu.”
345 Gomme gateetee, Sengwe tlase fa se re, “Ee, o a dumela. Ee,
o a dumela.”
346 Lesea la gago le bile go babja botelele gakaakang, ngwanešu?
[Mme o re, “Ge e sa le le tswalwa.”—Mor.] Ge e sa le le tswalwa.
Bothata bja lona ke eng? [Tate o re, “Ga se a itekanela.”] Go
se itekanele? Lebelelang, le a tseba diabolo o dirile seo. Yeo ke
nnete. Diabolo o dirile seo. Modimo o kgona go dira lesea le
lennyane lela gabotse gape. E no naganang, ke bone ditasene tša
ditaba tšeo, tšeo di lego tša maleba ka go phethagala le go fola
bjale. Gomme ke nyaka…ke a tseba. Ke na le lesea le lennyane,
le nna, gomme ke tseba ka fao o ikwelago. Gomme e no ba wa
tlhohleletšo ye botse.
347 Bobedi bja lena Bakriste? Ga go le o tee wa lena Bakriste?
A le ka neela maphelo a lena go Jesu, mosong wo, le eme fao, le
go tshepiša go Mo phelela, ge Modimo a ka dira lesea la lena
le lennyane go fola le go ba sekeng? O tla dira, a o tla dira,
ngwanešu? O tla dira. O tla dira, a o tla dira, kgaetšedi?Modimo a

le šegofatše. Bjale le ba Bakriste ge le amogela Morena Jesu bjalo
ka Mophološi wa lena. Bjale re Mo amogela bjalo ka mofodiši
bakeng sa lesea.
348 Bjale, Tate wa Legodimong, ge re bea diatla godimo ga
ngwana yo monnyane yo wa go šegofala. Bana ba babedi bale ba
go tswalwa ka boswa ba sa tšo tla, tate lemme. Gomme go ile gwa
swanela go tšea lesea le, go ba tliša go Bophelo bjo Bosafelego.
Mohlomongwe, ge nkabe e be e se ka lesea go beng ka tsela ye,
ba ka be ba lahlegile go ya go ile. Eupša lesea le fetogile wa
lebakana, goba mophološi yo monnyane go bona, go ba tliša go
Morena Jesu, bakeng sa phološo ya bona. Re a Go leboga, Tate.
Gomme bjale ba šegofatše.
349 Ke bana ba Gago. Ba a Go amogela. O boletše ka Lentšung
la Gago, “Yo a kwago Mantšu a Ka, gomme a dumela go Yo a
Nthomilego, o ne Bophelo bjo bosafelego gomme a ka se tsoge a
tla kahlolong.” Go lebelela godimo ga baratani ba baswa ba mo,
le go bona Seetša sela se lekeletše godimo ga bona, ge ke thoma
go ya bofelong bja mothalo. Gomme go boneng Seetša sela se
lekeletše godimo ga baratani ba baswa ba, ke naganne go botse
go bolela le bona, Tate. E sego gore batheeletši ba a kwa, eupša
Wena o nnoši. Gomme bjale e be e le eng? E bileWena o gogago ka
pelong ya bona, ka go nakwana yela ya tšhoganetšo. O Modimo,
re leboga kudu ke bona Bakriste.
350 Re šegofatša lesea la bona, ka Leina la Jesu Kriste. Re a tla
ka gore Modimo o rile, goba Jesu o rile, ka Lentšung la Gagwe,
“Kgopelang Tate eng kapa eng le e ratago, Leineng la Ka, Ke tla
e dira.” Gomme kafao re kgopela Tate, ka Leina la Jesu Kriste,
Morwa wa Gagwe, gore O tla šegofatša lesea le. Gomme a nke go
be le phetogo ye bjalo ka go lesea le, mo diiring tše masomepedi
nne tše di latelago, go fihla tate le mme ba tla thaba le go tseba
se se diregilego, go tseba gore Morena Jesu wa bona yo moswa a
hweditšwego o fodiša lesea la bona. E fe, Morena. Ke kgalemela
mediro ya diabolo, dibe di ipoletšewe. Tate lemme keBakriste.
351 Bjale, Sathane, ga o sa na le tokelo. Kamoka go fedile. Kafao,
re go fenya ka Madi a Jesu Kriste, Yo a re laetšego go dira bjalo,
gomme re go lelekela kgole go tloga go ngwana yo.
352 Gomme bjale a nke le thome go gola le go gola, le—le go ba
sekeng le go fola, le go dira ngwana yo mokaone yo moswa yo a
tla dirago tate le mme ba ikgantšhe ka lona. Leineng la Jesu re
dira tšhegofatšo ye. Amene.
353 Le Bakriste bjale, bobedi bja lena, ka go Kriste. Šetšang
phapano ya lesea la lena. Gomme le dula kae bjale? [Tate le
mme ba re, “Gary, Indiana.”—Mor.] Gary, Indiana. Nngwaleleng,
goba nteletšeng, mo—mo matšatšing a mane goba a mahlano a
latelago. Gomme le bone phapano ye le e bonago ka go lesea, ge
le eya morago gae!

A re lebogeng Modimo bakeng sa mošomo wo wa go
makatša.
354 Ke thomile go ya tlase fa go bofelo bja mothalo, le go thoma
go rapela. Ke tšwetšepele go lemoga tlotšo e fa gagolo feela bjale.
Le a e bona, hlokomelang batho, le go ya pele. Eupša ke mohuta
wa go dira seo sa bobedi, go se lahlela lehlakoreng le tee, go
fihla ke swanetše; go swana le mohumagadi lebakana la go feta.
Eupša ke Se bone se lekeletše godimo ga baratani bale, gomme ke
tšwetšepele go makala Se be se le kae. Gomme ke naganne, “Ke
moo Se bego se le, thwi go batho bale fale.”
355 Kafao, bjale, re ya go rapelela motho yo mongwe le yo
mongwe. Yo mongwe le yo mongwe wa lena o ya go rapelelwa,
ge feela…Modimo a nke ke phele. Gomme re ya go thoma le go
rapela, gore re kgone ka mokgwa wo mongwe go tšwela ntle. Re
fihla mo go fihla bofelong bja mothalo.
356 Ngwanešu Fleeman, a o swere…lokišitše fale gore re kgone
go fetša?
357 Bjale ke tla ya tlase fale le go rapelela yo mongwe le yo
mongwe. Gomme ke nyaka le tle go kgabola, le hlalala, le go
lebogaModimo bakeng sa phodišo ya lena. Amene.
358 Go batho, kgauswi, šetšang kgašo ya Ngwanešu Neville,
Mokibelo wa go latela, e ka ba—e ka ba…bakeng sa tirelo ye ya
Lamorena la go latela, ge nka bowa morago mo nakong bakeng
sa Lamorena la go latela. Go lokile. 

